
NJ’ E PREMT’E VOGEL

U ngre njize somenat pér té shoshnej miell. Ka té bénj kulecet e
Pashkévet. Zjarri do ¢ivosur: “Ec mirr di gobage'”. Mé* vjen kjo
vuxhé ka thellmité e shpirtit. Mé merr si njé dridhim ¢é mé shkundin
ka gjumi ¢é té zé préz zjarrit. Prusha ésht e bénet hi. Kam té zgjofem
ka pértesja prapa sé cilés jam’e fshefinj njé ndiemje armike kundér
gjithé shurbiset ¢& mé rrethojin. E megjithaté két kthim e kisha
dashur me gjithé zémér. Mund t’jet se ésht tétimi. Mund t’jet se ésht
mot’i lig: bie shi, boré e breshir. Mungim’i drités mé helmon. Po
mund t’jet se u rreshkta.

Vrenj ka dritésorja ka an’e Sybarit. Re té rénda mbllijin orizondin,
nxin ka mesimvria®.

Nani u ngre edhe era. Fryn levandina e shtie shiun me forcé kundér
vitrjatat. Kanalletat madhésojin llavinat me ujét ¢é mburon ture

! Legna da ardere; un quarto di tronco.

2 E necessario ricordare che questo “io narrante” (io? Cos’é questa merde
metafisica? Questa presunzione d’identita stabile, come fossimo, nella
stabilita, solo e soltanto delle finzioni e delle funzioni burocratiche?) é una
finzione retorica, una metafora vuota? E che luoghi, nomi e personaggi sono
arbitrariamente presi da luoghi e persone casualmente reali?

® Sud, mezzogiorno, meridione. Espressione, devo dire la veritd, che udivo
solo da mia nonna. Oggi nessuno saprebbe dire di che si tratti. Forse mia
nonna 1’aveva appresa da suo fratello Nicola Aronne che era stato adetto
consolare a Cipro. Egli parlava correntemente il greco antico e il moderno.
Io ho consiederato sempre “mesimvria” come termine pienamente
arberisco-acquaformositano, ereditato dalla provenienza “tebana”, da
Kaparelli Thivon, dei nostri antenati.

gurgulosur. Ka ¢imineret ngréfet fumata ¢’era shprishin ture e spavur
né njé moment.

Do’ t’isha fumaté. Do té spavésha né njé moment.

E mé zé ankthi: “Kush mé suall mé katund?”.

Kush mé suall e di: njé ¢é gellinj me mua me psim, ¢é ngé dua té
ruanj ndér sy.

U béra i huaj, i xheshur ka gjithsej. Nge kam kénagési as edhé pér té
ngrénat ¢é méma é e pérgaton. Bora nga oreks.

Kurmi. Kurmi & ket njetér vend. I réndé ngé mé pérgjegjet.

Me pérshkojin mejtime té huaj pér két’ jeté. Thom se mjeshtria ime
ésht té béfem nga mot i huaj. Ika i huaj ka dheu im, vajta ket njé dhe
i huaj tek u banonj i huaj. E mé i huaj i vetéhes sime mé béri moti.
Pse nani mé méshon ki i huaj? Thon se liria ésht barra mé i réndé. Té
1é xhakarun pa mbrojsé.

Vuxh’e mémeés bén’e zgjofem ka angéthet: “Cé do té hash sot? Vura
mé zjarr di giqéra. Do bén di shtridéla? Esht e prémtja sot ngé mund
té kamaromi”.

Ndienj kéto fjalé té mocme, t’huaja. Cé kam kifari me ato? mé gelljin
dhuné. Bénj njé ftigé té madhe t’i pérgjegjem, sikur se me fjalét do
t’i lidhem njéj gjellje ka ku desh’ t’ikja, njéj barrje ka e cila desh’ té
skrakofsha.

Nani gjimon. Bie breshir, trukulim’i tij na bén mé té getém. E si do
t’jeté kam t’i jap fjalé késaj gruaje ¢cé mé lindi.

MEé lindi.

Njé angéthé. Njé ndjenjé ftesje. Cé ftesé? Se u leva. U leva te ki
katund, ket ki kurm ¢’u bé i rénd. Kush caktoj kété fat?

“Ng’je vete mé gishé sot? Sa mé te rrish prézé policés*, pse ngé vete
mé qishé?”

Harroj se ng’jam surbes’i saj. Se jam i huaj. Sesi i huaj harrova shum
shurbise, pikérisht sesa té béfsha i huaj. Sa shurbise harrova?
Vreshtat.

* La parte piu riposta del focolare dove si raccoglie la cenere.

Atjé hinej e hollé e e likshté Jurendina. Kish sy ¢& mé shpojin e u
djalosh i turpém ulénja timét. Fshefsha ndé mes t’udrivet o prapa
nj’ulli pér t’e vrenja i babartur me zémrin e trubulluar.

“Pse fshefe? Mos je bén shurbise té liga?” thoj ajo ture geshur.
Qeshjet e saj té paturpme, shpojn ngamot getesin e farnitavet.
Tandonej gjumin tim. Endra ¢é turpja mé ndalon té rréfienj. Kur u
béra trim, me té parin mjekér, ge ajo e para grua. “Cé do ti bir? Pse
dridhe i téré?”. Diti ajo até ¢é kish té bénej, pa se u t’i lypnja gjé.
Kisha dashur se kurmi im kish t’u kish bén njé me té sajin, i dejim ka
era e egér e saj. Donja até mortje. Ajo mortje e vogél, si e thon
Francisét, ka vesin se néng duron. E na gjellomi ket njé vapkési e
paduruashme, ket errési’e dishirimévet. Sidomos venja i lezé.
Jurendina mé kish vén penda hjesije e kéndonja si gjel 1émi.

kKK KKK KoKk

Trokéllisjin ka dera. Hin njé grua gjith’e fashquar ket njé pan’i réndé
e picirr. Veshin stolit’e mogme. Ka pani i duken vet dy syté.

“Ng’e ke njé lumbrele?” i thot méma.

“Ngé mé bén gjé shiu mua. Sa shira mora kalosh, ndér vreshtat e
anamesa ullinjévet, o e harrove?”. Nxier panin ka kriet. E njof. Esht
Jurendina, ¢é vjen e pi njé gelq veré nga dita ka méma e i siell novat .
U mbjak. U zgjirua. Mé duket e vogél e vogél. Ish kjo ajo grua e
hollé e hollé ¢é shkonej si faté e bukur midhis udhrivet e mé vénej
turpé?

Ka syté té kaltér si gjithé pjakat. Serqge té thellé i bejin gerin si njé
dhe pjoté argoma. Mos ngé dinja kush ge, mund edhé té vélersonja
kété skulptur té motit, po shof vet dhunin e tij.

“Po kush té njif, biri im? Ti u bére liti”. Mé masin me syté, ture
djovasur litirsiné ket fixha ime. Pra ture mé dhén njé shtim: “I bén
angora shurbiset e liga? O u shuajte. Duket se u mbjake edhe ti”.
Léshon gazin e farnitavet.

Qellin dhuné gjella. Ish thérritj’e saj, njé heré, gaz’i Jurendinés.
“Ng’e bore gazin” i thom.



“Ndose kisha bjerr gazin, sa shkova u ...Po ti si 1ri ti? E bén angora
gjelin?” e 1éshon njé mallkim.
Jurendina ka njé té folmé té paturpme, ¢cé mosha ng’i butsoj.
Méma e parkalesin: “Mos thuaj skandale. Sot ésht e prémtja e
madhe”.
“Po u ngé béra kurré shurbise té liga me profesurin, mund t’ish im
bir”. E mé vren me sy té njomé, ujé ujé cé, ket drita e pakét ¢é hin ka
dritésorja, i shkilgejin.

“Cé je e i bén gallandomit”. I qaset dérrasés ¢é méma grien me
ksistrin.
“Ka té vjen gjith kjo fuqi. Mos i rri prapa tu biléve, se ngé té kan
abullkacjun®" i thot.
“Jan Pashkét”
“Erdhe té bénje Paskét mé katund?” mé pien Jurendina.
“Mund t’jeté” i pérgjegjem.

“Ngé di e i shkunde katundit, ndomos se u bére i huaj”.
Ngé di e i skundem katundit ndomos se u béra i huaj. Po ng’jam u i
huaji. Esht njetér ¢¢ mé banon, ¢é¢ do sigurié, ¢’i i i lidhur
shérbiseve té cilavet ng’i marr mé vesh.

skoksk  sksksk  skokk

Vejin ket rrazulla® anagana grurit ¢é verdhej. Ajo pérpara me njé
capuliq ndér krafé e ai prapa. I pérgjonja prapa njé mén. Kur ja rrun
ket gardh’i gérshivet, ai e rrémbej e e shtu ndé mes té kallivet.
Ahirna Jurendina i ka dhén kopileriné e saj atij trimi ¢é kish té béfej i
shoqi. Kur u ngre e ndreqi vestin e lesht té shpjeksur ndiejta se ka syt
meé zdrypéshin loté té ngrofta.

Kur dishérova té birsha ket misht’ e saj i mejtova até pérpjekje.
Qeshi:”Kishe zili? ’ésht njé grua pér ju? Ahirna ishe i vogél”

Ngé di ndose kam té geshinj pér lotét e atij moti.

> Obbligo, obbligazione, dovere.

® Rasola. Sentiero che consente il passaggio tra i seminati, tra i filari degli
orti e delle vigne ecc... Ma anche solco tra i seminati per regolare I’acqua
piovana.



Mg priret ket kujtimi ajo figuré e dréjté e patundshme, me lloret
xheshét té ngréjtur sa té ndreqénej lesht. E pjerré prap ndér veshlat,
me kurrizin e tendosur, prit si njé drapér i ehjur orizontin mbatan
gérshivet.

I vajta prapa asaj bélicje i marr si Davidi pér Bersaben. Kéndova pér
shum mot, edhe u, njé kéndim i kéndimevet pér njé Bersabe, ¢é kish
té shoqin llargu e ngé lénej shtratin e saj té shkreté. Sot ¢’ésht dit
sumbulku i nakatosté mejtonj helmin e Koheletit: Lénési e 1énésivet.
Gjithé jeta ésht njé 1énési ¢é ka té na bier.

Kush ge ai djalosh i kujit i dridhej zéméra e né njé frim i thoj
Bersabésé:”Mé do vet mua?"

“Cé do té dish?” i pérgjegjej ajo mose me mallixje. E zilia i hanej
mulshité atij Davidi pa kuroré.

E si Davidi doj té kisha gén shénjét e mékateruam, mékateruam e
shénjét. E mund t’jeté se mékatja piell shéjterin, se si koprea lulen. E
shéjteria ish mbushja ¢é trasfiguron e losin vetéhen téné ket bukuria,
ture e zgjidhur ka gjithé réndésit.

I kam kété i dhebét kujtesi Jurendinés, jo pér mé gjé, po, sa mé pak,
pér faktin se mé nxuar ka helmet e njéj djalerie té turpshme.

Si bir patruni, kur ngé kisha pér me bén me skollin, venja ndér dherat
sa té xénja si rufet petku. I venja prapa burravet ¢é armojin, o bé&jin
argoma o tokasjin. Mé pélgenej shum kur putojin ullinjét e gjegjej
eho e topris sé llargu. I venja prapa gravet kur skalisjin grurt, kur
Asi viti kish gindruar vet njé ulli pér me mbjedhur. Ngé kishim
taksur té tjerat gra. Sosnej Jurendina té mbaronej até ftigé.

Kur ja rrura ndé mes t’ullinjévet e e pe mespurtek me lloret té
ngréjtur té rrénej njé degé, u mbajta llargu prapa njéj lisi. Si ngamon,
m’u trubulluan ndjenjét, pércillnja vakand: Jurendina, Jurendina,
Jurendina. Ishim té vetém.

Moti ish i vréjtur, po ngé dukej se kish té zénej shiu. Né njé moment
u gre nj’eré e fort, gjimoj dy tri heré e zu shiu. Jurendina léshoj njé
par mallkime. Kérkoj té mbllinej cakulet me ullinjté e u anangas e
lagét ket kalidja. Edhe u prita ndé mes té vreshtés pa ditur ¢é kish’té
bénja. Pra kur geva picirr, u anangasa edhe u ket kalidhja.



Jurendina kérkonej té ternej cerin e lagét: “Cé djallin je bén kétu. Ka
dolle?”

“Mé than té vij’ té té ndifnja té ngrakonje gadhjurin”.

Jurendina ngé dukej se m’jip akund. Shkundnej vestat e lagta. I
pikojin vetullat. Pra mé ruajti si me arkanxje’: “Pse ngaheré ¢é mé
shef mua fshefe. Té pe prapa lisit”. Ula syt mé truall si njé llatrun i
ciposur mé té®,

“Mos mé ke ndo njé simpati pér mua? Shi’ se u jam mémeé bilash”
ME ruanej si e dijtur e si e padhuruashme té kish ka u njé pergjegje
¢é ng’e arréne;j.

“Va be’, va. Ea kétu se té shutarinj lesht. Je picirr”.

Ju qasa ture u dridhur. Jurendina sa mé té mé ternej lesht, mé shkoj
dorin ndé faget: “Pse dridhe? Cé do ti bir?”

Ahirna m’erdh njé shtytje t’i kariconja lloret e lagéta e re me buzin
mbé gjirin e saj. Mbjatu mé pérqafoj sikur ng’ish’e prit ndrishe.
M’uli hundét ndér sisét.

“Qj biri im, oj biri im” mé thoj ture mé puthur.

Meé nxuar ka helmet, o mé shtu mé thellé?

Dhon Fernandi, i dejim si nga dita, vej ture spjeguar “ewige
Wiederkehr”, si thoj me shprekjen tedeske kthimin e pérjetshém e
Nietzsche: “T’urtét béjin shum fjalé. Spjegofet keshtu: Nga dita ke té
hash e té pish. E ngé mund mos té hash e té pish. Nga dita do té té
z€r gjumi e do té zgjofesh. Nga dita té priret ki fat, té priret varesja e
té njéjtit shurbes e ti ngé mund té shpétosh ka ki fat, se si ngé
shpéton ka rreth’i saj héna. Ligje kosmologjike “ewige Wiederkehr”
ésht edhé fat’i njeriut, jo vetim fisiologjik po edhé i psikologjisé. Sa
té shpétosh ka varesi’e t& ngrénit nga dita do té ndrosh ushqgimet e
artistikisht mejton se ndron me fandasin fatin ténd i njéjét. Illuzion’e
artistévet. Khtim’i pérjetshém priret két deshir’i shurbisevet té rea.
Del ka njé shklaveri se té hish ket njetér. Rrethi té rrémben njétér
maneré. Ku vete liri’e njeriut, se si thon? E njéjta liri ésht té

7 Arroganza.
8 [ ciposur mé té : sorpreso sul fatto.



harrofesh, me njé qelq veré, ose me mé gjé”. Ketu kish ngréjtur
gelqin veré ¢’i kish sjel e jéma sa té zénej zémeérin, si thoj ajo.

“Me shéndet djelme ¢é civosni® sprénxa”. Pra mé kish ruajtur mua:
“Ti si shpéton ka rrethi?”.

U, ¢’aso ditje kisha akoma kalosh merén e egér e Jurendinés e ndér
duar venja ture thithur aromin e mishit té saj, i pakujdhesshém e i
ndaluar ruajta profesorin pa ditur ¢é kish’té thonja.

“Mir, mir, duket se e ke gjetur nj’illuzjon prapa se cilés do té biresh”.
Dhon Fernandi mé djovasnej truté? Pjoté turpé ula syt.

Gjithé natin mbeta prapa asaj shtypje, i bjerr, ture pritur se té prirej
papani pérpjekja me Jurendinén. Ki ish rrethi ¢é deshéronja: prirsha
ka der’e Jurendinés me sprénzin se té facofej e té mé thérrit mbrénda
pér té mé parkalesnej: “karicom karicom” ture mé gellur duart ket
kurriz’i saj i pérkult si ai i nj&j macje.

Gjegjénja dhon Fernandin me Nitzsche-n e tij: “Vet medjokrat duan
se lumturia ka té rier pa tundje”. Po u ngé donja se ngg kish té tundej,
donja se kish té prirej... Dreq se si thoj dhon Fernandi ture cituar té
llavurin tedesk: “Sillu me njé maner sa té deshirosh té priresh papa té
gjellosh se si gjellove”. E u do’ té prirsha ket gjir’i Jurendinés sa té
pérsérinja até té parin pérpjegje. Po nga here ish njetér shurbes.
Ironi’e dhon Fernandit, kur ngrénej qgelgin e i brindarnej té rinjévet
¢é civosjin sprénxat té bukura, mé plagosnej. Prirej vet oreksi jo
mbushja e té parés heré. Po edhé oreksi vate ture u shuajtur e
gindrova njé heré ndér krafét e Jurendinés se si pérpara njéj taluri kur
je i ndéndur.

“Ngé té pilgenj mé, zoti im?”. E le té vetme e pa njé puthje dolla
jasht pérposh shiut. Se si kish zén ashtu mbaronej, pérposh shiut.

Dhon Fernandi thoj se vet Nietzsche vate ket zéméra e realitetit e e
citonej shpeshé heré: “Atén cé thérriténi jeté, mé paré kin’ t’e
kriarni”. Thoj se jemi gjithé artistra e ngatarromi mejtimet tané me
gjé cé na duket se vérteta eksiston. Kétu z& nevroza joné, lénésia ¢é
shpeshé heré e gellmi si shéndetj’e trushém. Sosin vet se njé 1énési
t’jeté e bashkndajtur ka shumé, se té ndrofet si njé shéndet.

 Allevate, nutrite.



Ahirna isha shum i zéné té vijonja magjepsjet e gjelles, cé arsyet e
saja té vén pérpara syvet, pér té kapirnja fjalét e dhon Fernandit.
Rrijim ahirna rreth rreth ket bufeta o vatr’e tij sa té xéjim gjé na ¢é
ngé kish’ si té vejim ket skollét e larta jashta katundit. Ng’e di ¢é
xumé, kishim kryet gjetéké.

Po m’u pruar njetér heré i njéjti shurbes. Ngamon ndér vreshtat.
Jurendina ndregénej skamandilin mbé leshit. Figur’e saj e hollé ndér
udrit, lloret té xheshura, xerku i gjaté, mé trubulluan zémrin. Shkova
gjithé ditén i tanduar ka deshiri. Venja ndé mes té vreshtés i vréjtur.
Grat ¢é vjiljin mé gelljin dhuné: “ Té héngri bukin gadhjuri?”.

Ngé héngra me ’to kur u ulétin pérposh ullirit mezdit. Ngé donja té
pirpignja syt e Jurendinés.

“Ha veté si llatrunét. O i trémbet gravet ki guanjun? Si thua
Jurendi?” geshi njera ndér grat. Jurendina rij me kryet ulét, po pa lén
gjufin e ehjur: “Pse ngé bén rrogkat ténde e e 1é té rrier? Shi kétje
kufdenxje'® ¢é merr”.

“Jurendi té zu gjalpri?”.

Midhis njé gaz e njetér situata u ndreq. Trémbésha se té dil gjé mbi
lidhjen time me Jurendinin. Mbrémanet vajt’e trogisa ket der’e saj.
“Bore udhin? Ti ngé mund té hish mé né shpiné time. Shi’ ku ke té
vesh. Ng’é shurbes i mir até ¢’jem’e bémi. U ngé dua té bredh mé.
Jam mémé bilash. Shi’ ku ke té vesh, shi’ ku ke té vesh”.

Ngé kisha karakter té kundrastonja gjé, e mé e mé Jurendinén. Thellé
i bindur edheé u se shurbesi ngé mund té venej mé pérpara, ula kriet e
né njé frimé: “Le’ vet té té karicon;j”.

“Kétu, mé deré?”.

Pa pacgenx Jurendina mé kalli mbrénda e mé stisi me krafét ket dera:
“Jo mé tutjé se kétu. Ma ¢é ke se dridhé ngaheré?”.

Gjegja buzén e saj e grofét ¢’i puxharej simes e mbjatu ¢é llargofej: «
E nani shi’ ka ke té vesh”.

Hapi derin e mé shtu jasht. Gjegja se edhe vuxh’e saj dridhej. Vajta
ket nat’e katundit pjot ylle i lezé, po jo pa loté ndér sy.

koksk  sksksk  skokok

19 Confidenza.

Méma e Jurendina fjasjin ullinjésh. Vjet ngé sualltin. Simbjet ngé
lidhjin. Ng’ésht kush mund t’i bénj argomat, kush di e i puton.

“E pra vet’e firnon si ka Masavetrat, se, pra ¢é shture gjakun, ven e
t’i véné zjarr. Erdhétin e t’i liptin ata dhera? Késhtu bé&jin, mé par i
vén zjarr e pra vin’e t’i lipjin pér katér sollde. Jan ata dellinkuentra
litinjé. U, di u, si u bé jeta sot? Gjegjej ndo njé heré se i véjin zjarr
vreshtavet?”

Jurendina ka loté ndér sy: “ Mos t’ja shesh farnitat. Vet sa djersé
shtum ndér ato mbersa”.

Rrufien Jurendina se asi viti fllakat ishin té larta si péllese. Kishin
zén pérpara ullinjté, pra u kishin hipur ket vreshtat e ket dushku i
lisevet. Nj’eré e ligé civosnej zjarrin. Ndilat vejin ture dhezur barté
¢é mbytin gjithé vreshtat ¢é mos njeri mé pastron.

Mosnjeri kish vatur té shuanej zjarrin. AsoO mbréma ishin gjithé te
festa. Kéndojin ture stonartur me karaoke. Té dejim gjithé, jipjin
vuxhé té liga. Vigjilet e zjarrit kishin ndrishe zjarre té shuajin. Gjithé
fush’e Sybarit ish e rrethuar ka zjarre. Nata pa héné bén’e shqgilgejin
kétu e kétje si ylle té njetér gielli. Hipej mé katund adur’i kamnoit e
hiu mbjonej nga gjé.

Njeri tha: “vem’e shomi zjarrin”. Me birrat ndér duar u nistin disa ka
festa. Ture thérritur kopile e djelmé u mbjothétin ka rrahj’i farnités
ka zjarri shifej mir. Ruajin ¢fagjen e zjarrit si kur ai ¢é digjej ng’ish
petku i katundit. Njéheré binej kumbora e nisej gjithé katundi sa té
shuanej fllakat e démet ng’ishin té mbdhenjé. Pat’ té vijin
alloprenet" ditin pas sa té shuajin até zjarr ¢é ja kish rrén shpivet té
katundit, ket indiferenxja e gjithéve. Kur zjarri u shua ishin gjithé
llakat e farnitavet té zeza té djeguri. Kétu e kétje ndonjé ur pjot hi
shtinej fumaté.

Méma i thot Jurendinés t’e sosinj me ato fjalé: “U kam t’i shes ata
dhera té malkuar. Ngé dua té kem nga vit trémbjen e zjarrit”.
Jurendina ka lotét ndér sy.

! Aeroplani. Notare la doppia metatesi che rende la locuzione un gioiello
linguistico.

Pra mé ruan mua: “Ti ¢é thua? Esht djers’i tét eti”

“U ika”

“Ju iktit e harruat eshtrat e té¢ mbédhenjévet”.

Kérkonj té pérdor folmjen e saj: “Za, si kem té bémi. Nga njé pér
udhin e tij. Dimi ku lefemi e ngé dimi ku vdesmi”.

“Ke ligjé. Kush mund té pandefnej se im shoq kish té lénej likurin
ndé Xhermanjet. Po ai ngé kish petkun, po ju ¢’ishit pjot dhera, pse
ngé mbetétit ket lloku juaj”.

Hin te diskursi méma e mé shpéton ka nj’angéth ¢’ésht e madhésofet
me fjalét e Jurendinés.

“Pse u bégat kush kish dhera? Kush jan mé té vapékét sot mé

katund? ng’jan ata ¢é kishin dhera?”

kKK KKK KoKk

Kisha vat’ ndér dherat, njé vit, sa mos té gjegjénja mé mémeén ¢é mé
némérenej pse ng’i kisha kujdhes petkut. Ket e folmja e saj dherat
ng’ishin dherat po: djersét e tét eti — ec e shi’djersét e tét eti.

Anselmi kish ardhur té trokollisnej ket purtuni par se té zé&jé agimi:
“Ngé ka té na zéré vapa. Ndér ato llaka me vapin afka té zé frimin”.
Vemi pérposh gjithé yllet ¢’aférsojin agimin. Njé getési e madhe cé
néng mé harepsin mé ditat ¢é kur banonj ket njé gitet llargu. Ka ligjé
dhon Fernandi: u bére si pulbardhé: le hapésirat e detit pér pléhurat e
qgitetit. Po mund t’jeté se di mé barku se shpirti yné.

Anselmi ka pak té folur. Vemi si di té huajé ture u zdripur ket brinjat
e Farnités.

Vemi pér shtege ku ngé shkon mé mosnjeri. Kam veshtirsi t’ecinj
ndé mes té ferravet, spilithrat, galiret, cé mé zéné kémbin. Edhé gen’i
Anselmit vete ture kapécier sa mos té pengofet ket ferrat. Anselmi
vete mé i lezé. Me gjithé se ka shumé vitra mbi krafévet ecin ket
udha sparu si njé i ri. Zdripet me lehtési ture léshuar hereheré njé
mallkim.

Hereheré ture géndruar ruan poshta ku ishin vreshtat e rrékon se si
njé kafshé e lakosur: “Sa djersé shtum ndér kéto mbersa”.

Jan shum ullinjét pa armuar, vreshtat pa skalisur. Ané e mbané ésht
njé shkretéri e madhe.

Ndér té ndryshme vitra do té kishim pérpjekur grupe grashé ¢é
zdripéshin anangast pér ata shtege pérpjeté, pér arrat, pér té vjelat,
pér té korrat... do té kisha gjegjur gazén e Jurendinés... két heré ishé
njé shqisé vdegje....

Kur j’arrémi vreshtés ésht e zé agimi. Ket drita e freshkét vrenj
ullinjét ¢’u egérsuan, arvuret e pemévet jan té mbytur ka spilithrat.
“Ja gellémi gjé sat’émé?” mé fton Anselmi e hipet ket njé dardhé.
Jan peme té vegjilé: “U bén gorrica” thoté ture zéné me dhémbé njé
dardhé e vogél, cé s’paté si té fryfej, e ng’ju hiptin ujérat sa
t’émbélsofe;.

“Pse dot’i gellish kéta peme mémés”

“Sa té shoh se vreshta u spavé”.

“Kem’té qami mbé vreshtén ¢é vdiqé? Ket banonj u kan shumé
fabrika ¢é mbaruan. Fabrika té médha si katunde, ket héngétin miléra
e miléra vetésh. Nani ka dritésoret té thyera hijin vet pélumba kukuvi
e mi ¢é ziejin, gjalpra....”

“Po dheu éshté dheu, ngé njé fabriké. Dheu éshté dhurat’e t’Ynzoti”.
Mendonj ullinjté e Zefit, llargu né Siqili e thom se Zefi pat fatén e
mir té ruanej dherat e t’jatit.

I jati e prit nga vit ket kalidhja si Laerti prit Odhiseun.

Mejtonj kullumbrart pjot tulé e léngé ¢é mé ofroj ket ai petké i
bekuar, prézé shpisé cé stisi ket ish kalidhja. Ai e shpétojé pektun ka
humbja, shpétoj kujtimin e t’jatit e bekoj gjakun e tij.

Neve, kush na mallkoj?

Sesfesk ckskesk skekek

Pér mos t’i jap vesh diskursevet e tyre, dal ket terraci. Nani ngé bie
shi, frin vet era ¢é ngé tundin reté, ¢é rrin e patundur e té zeza sa mé
ésht i zgjer orixonti. Nxin njera ka Sila, njera ka deti, Pulini ka ¢ukin
té mbuluar. Ka an’e Fermés gjelbérojin cukat e grurit. Era siell
frushata shiu. Po resistonj. Lé té mé shkundinj gjithé dhémbjet cé
kam kalosh.

Thoné se nostalgia vjen me thén dhémbja e kthimit.

Ket rast’i im vjen me thén agé dhémbja se do té priresh, agé dhémbja
se u propre.

Kur prirem mé sosjin dy tri dita e pra zé e ndifem i huaj.

MEé sosjin dy tri dita sa té vete gjénj té vdekurit, té vete té ha sipér
varrit e tyre. Té troqisinj ket varr’i tatés, té Janit, t’Orestinés, ¢é
mortja muar par motit. I thom émrin, i laginj gurin me likuor, se si
béfej njé heré. Ket varr’i Merikanit ngrénj butilinin e whiskyt e
thom: Prosit.

Pra zé varesja. Ngé di ¢é kam t’i pirgjegjem atyre ¢é mé piejin sa
makna kam, ndose bjejta shpin, ndose pata sukses. Pse u prora ndose
ngé kam kifari me két’ jeté.

Ng’i kam dashuri késaj shpije ket nani shkon ditat e saj méma.
Endrinj shpesh shpin ket u leva, ka Bregu. E e éndrinj nga heré té
shkaterruar, pa qaramide, me muret té gramisur. Kur prirem hipem
nga heré ka Bregu e vete kérkonj até gjitoni. Pérpjek ndo njé pjake e
ulét si njéheré mbi skallunet e derés. Bénj té mé njofjin: “Oj bir, oj
bir, pa kush té njif”. Kariconj rrudhat ¢é shénjterojin fytyren e tyre.

Kur hinj mé sulet nj’aromé kulecesh. Mbi tryesis jan gjith kulecet ¢cé
mema ésht e nxjer ka furri. Lé t’e ndifinj Jurendina. Pra shtifet ket
poltrona: “Nani lemni té rri se jam e vdekur”

“Pa qase té mbiton njeri té bésh kulege” i thot me rrunganxje'
Jurendina.

“Indandu”, i pirgjegjet ajo, “qase mund té 1é pa kulece gjitoniné”.

“E gjitonia qase ka mé bézonj si njéheré”

“Thuani ¢é doni, u gase e bénj se kané bézonj, u e bénj t’i bénj hare.
Pra i kam shum abullkacjun gjitonevet. Vijin gjithé e mé gjéjin. Mé
veré kush mé siell di fasule, kush di kutunjolé, kush di mullunxhana,
kush di gérshi”.

Pra e prier ka Jurendina: “Nani kur té dalésh, njé kulacé e merr pér
tij e tjerté ja gellin njé Barbulis, njé Dilés, njé Matallenés”.

Lista ésht e gjaté.

Jurendina ndron diskurs: “E pe se t’erdh nusja ka Merka?” mé thot
mua.

2

2 Arroganza.

Do té thoté Frangjiska. Ng’e pe akoma. E pata gjithé mejtimet, veg
kujtimim e Frangjiskeés.

“Ngé ge nusja ime”

“Vi’, mos thuaj se ng’u deshtit. Po ¢’i t’i bénej pjeqévet ajo. Po sa i
gelli ndé Merkét. I vdigétin pra njé vit o dy. Nd’i kish 1én kétu mund
t’jeté se ishin angora té gjalé. Si Rozina, ¢é vdigé Torin. Murga sa
shkoj me kastrofilotin”.

koksk  sksksk  skokok

Rrufien Jurendina se até martes ja kishin gellur Rozinés.

Kush e di ¢’ju kish dukur Bekubekut, se i jip té bilin nj&j litiri
mjeshtir skollje. Po ai Rozinin e muar vet pér dherat e shpin. Sa u
martuan ai i shiti shpi e dhera se kish’ t’ikjin ka katundi, se ai
kastrofiloti thoj se na ishim t’egér e tabanra. Ai doj civilitetin. Ngé
thoj se njera kur rroj Bekubeku ndér dherat ngé vej kurr e shkonej
gjithé ditén ket bar-i ture lozur ndér kartazit. Sa mundi, muar Rozinin
e e gelli Torin. Po thojin se ajo Torin ng’e shkonej mir”.

Pér sé dreqti Rozina Torin ng’e shkonej mir.

U venj’e e gjénja shpesh heré. Pér fat isha profesor’i té bilvet, aq
Gustinit sa Kristinés. E ajo me té bilét mé ftonej né drek ndér té
diellat ose ndér festat. Kur ja rrénja ket shpia e saj i geshéjin syt se
mund té fjit arbérisht. Shkojim oré ture folur, ture rrufiejtur shurbise
katundi. E mé rréfienej se si té parin heré u kish ndiejtur e bjerré ket
qiteti i huaj, ket ajo shpi ket shkonej ditat e saj e vetme.

Ajo shpi ng’ish shpia. Ngé kish aromat e shpis. Dritésoret ngé jipjin
ket kopshti pjoté lule. Ruajin ket njé hatér té ku drita ngé hinej kurr.
Njé mbalatur, ket fagofshin gjithé diert e apartamentevet, vej rreth
rreth shpis. Kur fagofej shif vet diert e tjervet.

Qielli, kur mund t’e ruanej, ish ngamot i hinjét.

I shoqi e gellénej ket gisha litire, po ajo ng’ja rrénej t’i lidhej asaj
meshé. Ki fakté e mundonej pse ngé kish si t’i nxir até dhebét me
Shin Frangjiskun ka Paola ¢’ i kish dhén shéndetjen, kur vajzé e kish

zén njé smundje e zezé, ¢’jatronjté ngé dijin ¢’ish. Thojin se Rozina,
ngé shkonej shum e do té kish vdekur.

Mé shpi zun e parkalestin gjithé shénjtrat, e mé e mé shén
Frangjiskun.

E si ge e si ngé ge kur e kish zén njé ethe e forté i kish dal Shénijti e i
kish thén té vej Paolé e té veshnej stolit e tija. E Rozina u zgjua e
shéruar. Késhtu nga té diel veshej e zézé si Shin Frangjisku e vej mé
gisheé.

Pra ish ai diskurs i kungimit.

Thoj se, té parén heré cé kastrofiloti e kish gellur ket mesha litire,
kish vat té kungofej. Se pra ostja ju kish ngjitur ket giellzja. Kur
kirkoj t’e shqit u kish si fukartu me gjufin té prier alla larta. T kish
zén nje koll’e forté sa pat té dil ka gisha. C’ ahirna Rozina ngé desh
té dij mé meshé litire o kungim me ostjen. C’ish, jasht mékatjen, ai
kungim pa shijé, insipidé? Ajo ndér té dielat mbllifej te odh’e saj sa
mos t’e shif kastrofiloti, ngjienei bukin ket vera e kungofej. Te
menyr’e saj.

Pér até kungim me sapur, kish zén té bénej bukin mé shpi. Edhe buka
litire, ajo buké ¢é ng’ja rrénej mbrémanet pa u njomur si njé fik i
jallartur, ¢é ngjatej si gomé merikane, e thartonej giellézin ture e
pértypur, ng’ish buké kungimi. Buka ¢é shkanonej Rozina mé grurt
¢é vinej ka posthja, sa mé e shtypnje sa mé té béfej e émbil ndé
gryket.

Rozina par se té kungofej parkalesnej t’Ynzot: “U e di se ngé kam si
t’i thom kéto fjalé. Po bé se buka e vera e Rozinés t’jen kurmi e
gjaku yt”.

Litiri ka kastrofila, i urté si gjithé litinjét, ruanej Rozinin me ironi. Si
kur vinej mé katund ka Kastrofila i veshur fashist, me stivelét e me
skudhishin pér me trémbur tabanét e té treshét e arbéreshévet. Ai vej
mé qish, véfej pér gjunjaz e lénej até shoge pa kulturé té rrinej mé
shpi.

Rozina pra, ture shkuar vitrat, vate tue u bén mé e mé, pér té shogqin,
“coma arbreshe”, pa qishé e pa kungim.

Marrédhénia e Rozinés me t’Ynzot e me Shén Frangjiskun u bé
klandestine e kur kastrofiloti e té bilét ishin jasht shpis, zénej
parkalesja, zénej rit’i kungimit. Ajo kushenxjen' e kish apostu.

Ish ki térbim’i Rozinés, ket té sprasmet dité e saj te spitali.

Pér dashuriné e saj e pér até té bilévet, ¢¢ mé kishin abulkacjun,
venj’e gjénja shpesh Rozinin te spitalli.

E lidur njéj makénie ganej se ngé kish si té kungofej si doj ajo.
Shpesh shkonej njé dhjakér, ajo bénej kund se fjénej. Njé dit ai ju
kish afruar e i kish lipur kush ish ai shénjt i konézis ¢cé mbanej sipér
kollonetés'. Si mund t’ish se ai ngé njif shén Frangjiskun?

“E il santo mio” ju pérgjeg;.

“E questo non lo conosci? E san Giovanni Bosco, nonna. Fa molti
miracoli” e i kish vén sipér konzis e shén Frangjiskut até ceré litiri ¢é
kish buzéqeshjen e kastrofilotit. Dukej se do t’i gellnej dhuné me até
buzégeshje e me até vrejtim i drejtuar ndér syt e saj. I gjit, fora 1li
pekati, patrunit e shpis kur vej e i lip’ llugierin.

Shén Frangjisku ruanej ndér qgiell, si gjithé shénjtrat.

“Bir, nxirim até litir ka syt. Pririm shén Frangjiskun téné, ndomos se
mé harroj”

Rozina ngé delgonej pse kur ish e re e ngé doj té vdis shén
Frangjisku e kish shpétuar ka mortja e nani ¢é do té vdes e 1é ndér
ferxhat e sémundjes.

Rozinin e kishin hapur si njé stjerr i vjerré ket griepsh’i i qéngeés.
Ngé kish si té tundej me gjithé tubet ¢’e lidhjin maknis ¢’i rrékonej
prézé me njé rahall vdegje. E ajo vdeqjen e deshironej e parkalesnej
shén Frangjiskun t’e librarnej ka ajo pisé.

I prirej shénjtit me fjalét ¢’i dukéshin mé té bukura e mé té njoma.
Ato fjalé ¢’i trubulojin zémrin Rozinés e i bjojin syt me loté té
ngrofta.

E thérrit: rrikéza e shpis, molla e tavullatit, macja e policés, buk’e
furrit, panjokéz’ e shin Nékollit, dallandish’e verés, butj’e mushtés,
arr’e pandanés, pirkok’e farnités, ulli nd’ujé, hjiromer’e marsit,
kulag’i pashkévet, vea me pepra, qiqir ndé poget, zogé ndé

13 Coscienza.
4 Comodino.

gaxhjollét, mullénj’e verdhé, sénduq’i bukés, xharr’e valit, valé mbi
bukin, konx’i pastés...

Zénej fill kété rruzar e e skroqollisnej pa sosur gjithé ditén.

E Shén Frangjisku ng’i pirgjegje;j.

Njé dité Rozina mé rrufiejti nj’éndérr.

Kish par Shén Frangjiskun si ka buzédet’i Sybarit. Vej ture kapércier
si kur t’ish shangat. E kumbanjarnej njé gen ¢é dukej se do’ t’i
strosej, sikur do’ t’e mbanej llargu ka ai Shén Frangjisk ¢é pirposh
kapugit geshnej si kur do’ t’i gellnej dhuné.

“Shén Frangji, pirzé kété gen, le té té aférofem”

“Cé do ka u, kush té njef”

“Jam Rozina e Skanderbekut, dua té vdes. E mban mend se kur isha
e re, mé shérove? Nani dua vet té vdes”

“U ngg té njof. Kush je ti litire?”

Njé dridhim e madhe kish marr Rozinin. Ture i shkuar pérpara i kish
fjandasur se Shén Frangjisku ndér kémbé ngé kish mé carithet e
kéllogjérit po dy thonjé cjapi. Shén Frangjisku e kish 1én ndér duart e
djallit.

U kish firasur si njé pistile Rozina, si njé arré, si njé skorcé bukje e
lén mé diell, e vogél si njé nusez.

Rozina e bil’e Bekut kujt litiri i kish ngrén gjithé petkun ture i vat
prapa cotis’e civilitetit.

Kur pra Rozina ish me rahallin, ket prahu i dritésores sé spitallit u
kish ulur njéri nd’ata zogjé té mbédenj e té bardhé ¢é fjuturojin sipér
lumit ture ardhur kush e di ka cili deté. Njé ndér ata zogjé ¢é 1én
hapésirat e qiellit e vijin e han ndér pléhrat e gitetit, kush e di pse, si
na ¢é liremi pagen e katundit e vemi ket pis’e gitetévet. Zogu kish
trokollisur me cepin ket vitirjata, pra kur Rozina dha shpirtin, kish
hapur pendat e kish fjuturuar llargu.

“Eh - mé képuti kujtimin Jurendina - ai ish zogu i shén Frangjiskut.
Ja dérgoj ai sa té kumbanjarnej shpirtin e saj ndé parrajsit. Murga sa
shkoj me litirin. Ishin mé té bégetét mé katund. Té pénxosh ato
vreshta té shqepura. Minumallu se njerén vresht ja muar i jat’i
Dhimitres”.

Pra mé ruan ndér sy: “Ka vat dje, ka té gelli. Té pan se béri e ju hipe
té béjin dém, ngé mé mot t’i vesh prapa té revet. Ngé ke mé dhémbé
pér viskotet”.

Méma mé ndifin:*Ti mbjatu me gjufin e gjaté. Cé do t’e bésh ku
van”.

“E po, ¢é dua t’e bénj, u murga. Do t’i thonja profesurit, se mos ngé
ke dhémbé té shéndoshté kéto mendula té ngurta mund té té bejin
démé. Pra nani jemi edhé ket jav’e madhe e ngé kem’ té kamaromi”.

skoksk  sksksk  skokok

Dié, pér sé dreqti, kish ardhur Ana e jém’e Dhimitres e i kish sjelur
mémés njé gjimés shtjerri pér arvaxhin'®. U kish ngrakuar si njé burr
e kish hipur shkallin sa ménxit pérposh barrés.

“Nji e bekuara, mund té kish ardhur burri, qase ish’e iknja. Cé presé
kishe”. E némren méma.

“Jo, pa xura se kish ardhur profesuri e doj’ t’i fisnja. Profesu, thuaji
gjé sime bilé. U, di u, ¢é ka ndér tru? Ng’i gjegjet mé t’jatit. Ngé do
té ver mé te Universiteti. La até noké dhéndri. U, di u, ¢é kem’ té
bémi me kété bilé”.

Mbanja mend njé vajzé té zgjuar cé shtifej ndé mest suvalavet pa
trémbur e pa kujdhes se mund té cénofej. Vinej me mua pérposh ujit
ture i vatur prap pishgévet midhis skémbevet. Dukej njé sirené me
lesht e saj té gjaté, baré deti té verdhé ¢’i fashqonej té téré kurmin.
Dil ka ujét pér té mir frymé e pra pupana pérposh ujit pa sosur,
gjithé ditin.

Te peréndimi, véj shalét ngriq, si bénja u e vrenej diellin ¢’hinej mé
det. Kujdhes’i saj ish té m’imitonej e thoj se kur do t’u kish rritur,
doj t’ish njé skollare ime: “Pir nani dua té xé té rri me kocin poshta e
kémbét alla larta”.

Qindrojim vet ket buz’e detit, njera ¢é dielli ngé peréndonej.

5 Erbatico.

Ruanja até kriatur me kémbé e krafe té likésht, me leshté bjond ¢’i
ngjatej ndér krafé e ¢’ajo krefénej me pacenxé e kujdhes té forta. Ish
njé njollé ari ket gielli ¢cé ngugej e losénej kaltrit ket zéjin e diljin té
parét ylle.

“Ti pse ngé ke bilé?

“Se ngé kam njé shoge™.

“E pse ngé ke njé shoge?”

“Mos tando profesurin” e némrenej e jéma.

Dhimitra véfej e geshnej, pra kécenej e véfej me kocin poshta e
kémbét larta e drejté si njé hu.

“Ti ngé ke bilé se ngé di té némreshé. Pse ngé thérret si méma? Njau
njau njau, gjithé ditén. Mé merr kocin. E u ngé kam fare pacenxé”.
“E mos ng’e ke nani ¢é je e vogél, kur do t’e kesh?”

“U ngé dua té kem pacenxé, ndo nani ndo kur té rritem. E ngé dua té
kem bilé si ty. Ngé dua té birem prapa skutinavet”.

I djovasinj mé zémér té njéjtin mejtim nani ¢& me maknin zdripet ka
udhét e Fermés.

“Doj’ té mé thonje gjé?”

“Ti i vete prapa mémés? Diskurset tané ti i di té cilét jan. Ti thua se u
bére i huaj. U u béra mé e huaj se ti. Mund t’jet se kur ishit té rrinjé
ju, ti méma, tata, ngé dijit ¢’ish jeta prapa malévet e mund t’jet se
katundi ish gjithé bota. U jetin e pe par se té rritésha. U e di ¢’ésht
prapa malevet e katundi ngé mé sosin mé. Ngé mé sosin minu
bota...”

Ruanj kryen e saj rrumbullage. Ngé ka mé lesht e gjaté. Ka lesht e
skurtur si njé djalé, njé kasket pjot hje, ¢’i rrushkullofen ndér ballé e
ket xerku. Ng’é mé ajo fémija e thyeshme ¢é mé vinej apriesu
pérposh suvalat té detit agé mot prap. Ka krafe e shalé té forté. E e
larté, shum mé e larté se prindi, sa e ruanj i pabesé e thom: ka erdhé?
Katundi ésht pjot djelme té bukur. Sot kan ¢é té han. Skolla,
gjimnastika, fakti se ngé ngréjin mé shatin e ngé vén mé barre ndé
krye, rrunganxja, i bén mé té lert. Dhimitra ésht e shéndosht e e

20



bukuré mé se tjert djelm’e katundit. E fakti se ng’ésht e kurrivartur'®

me mentalitetin e katundit e bén mé interesant.

Qellin maknin me zotri. Mé pien ndose i trémbem. I ftonjé bashkeri
ture i dhuruar njé buzgeshje. Ndelgova se diskurset ¢é doj e jéma se
t’i bénja ésht mé mir se t’i 16 mé nj’ané. Ka jetr’ané ¢& mund t’i
thom? Duket se Dhimitra di gjithéshorgit. Késhilet timé do t’i
dukéshin ata té njéj pjaku e do t’i dukéshin té rremé.

Qellin maknin ket fush’e Sybarit.

Ndjeken mbiellat e grurit te ku kullotjin dhen perposh shiut ¢é ngé
sosin kurr. Ndjeken gandatat'” e pjeckavet pjoté lule.

Ket kodrat t’émbla té Kamaratit ndé mes té ullinjévet bardhésojin
gérshit.

Pérposh shiut e mjergulavet, ¢é mbulojin cukat e malevet, gjelbri ka
njé drité té butme.

Dhimitra bén e vé re ket gjithé ngjiret, mé e mé ket gjelbr’i zi i
portogalevet.

Ket orixonti, ket deti nget qgiellin, njé vij rrégjéndi hapin reté: mund
t’jeté se, kétje posht, ng’é e bie mé shi.

Nani, kur udha béfet e drejte si hapet fusha, Dhimitra vete mé e
shpeijt.

“Mé mir se llargofemi ka katundi, ndomos se ngé mé intereson cé
mund té pénxojin. Po ngé dua se gurt e katundit kan té gjegjin fjalét
tona”.

Ndélgonj se do té mé gellinj ka deti. Mund t’jeté edhe se do té
gjikonj sa i masur jam ture lén té bénj pjakun e profesurin pjoté
urtési.

Bén e vé re njetér heré ket ngjiret e reté té rénda e té zeza.

Mé thot: “E mban mend kur ka deti mé burthonje reté e bardha e mé
thonje se i bardhi néng eksiston e se reté té bardha kan gjithé ngjiret
e késaj jetje? Ruaj ket ai i zi sa ngjire jan. Qeva njé skollare e miré?”.
Dhimitra bén njé buzégeshje té kénaqur : “Doj té kisha gén skollarja
jote”.

6 Corrivo. 11 termine “kurrivartur” era molto presente nella parlata di
Acquaformosa, soprattutto tra gli anziani. Papas Matrangolo lo usava per
rimproverarci il conformismo.

'7 Piantagioni. “Qandata” é toponimo di Lungro.

“Mund t’jeté se do té kishim shkaterruar miqgesin téné”.

“Mund t’jet se u kishe bén i merzitshém si Ana, o si tata”.

“ E Robertin, pse e le Robertin? Pér merzi?”.

“E ndélgova. Méma té tha se le dhéndrin. Té parkalesi té mé thonje
njé fjalé té miré pér Robertin, pér até nok dhéndri”. Qeshin fort, me
gazé isterik Dhimitra: “Skandalli i madhé i katundit. Dhimitra la
Robertin. Murga Ana. Doj se té béfsha Ané edhe u prapa Robertit,
ture i bén bilé Robertit. Agé Robertra, sa té mbjomi jetin me
Robertra. Gjithéseja ng’é e pret mé gjé se té bilét e Robertit. Se sa
Robertra na dirgon Ynzot. Si ime kushiri ¢’ésht me “Comunione e
liberazione”. 1 béri tash pes bilé té shogit, e nga here ish po té vdis.
Dy fatosa, ajo e i shogi. Thon: se sa na dirgon Inzot. Sikur se me
time kushéri mé shtrat vete Ynzot e jo i shoqgi. Roberti ésht pa senx,
dinak si gjithé té némurit, ture mashtruar gjithé kliendet. Njé
gjeometr katér soldesh. Cé merzi, ¢é merzi Roberti me dinaksit e tija.
Kallon ket bashkia, i ngrén precet kliendevet, merr il pizzo. Roberti, i
dashuri Robert. Pa thén se m’e ngallosi méma: Jan té bégeté, ésht njé
familé e mir, e té tjera e té tjera”. Nxérraret Dhimitra. Pér t’e
pagésonj i kariconj xerkun. Mé zé njé njomési e thellé pér kété vajzé
¢é doj’ té kisha si bilé.

E mbanj mendé kur e vogél ket buzédeti, ulét ket shura, me kémbét
ngriq, mbllinej syt e thoj: “Nani rrimi qeté qgeté. U nani, ture marr
frimé dal e dal, hinj ket shpirti it késhtu mé merr si bilé. Mé do per
figlia santa?”.

Ajo cucumizé, se si e thérrishjin gjithé Ungirnjotét e detit, kish kété
shpirt té gézuar e pjot fantasi. E mé rrinej e ngjitur gjithé ditén. Sa
mé vérenej se ja rrénja ket buzédeti mé ngallosej se doj té xénej té
kapércenej e té bénej rrotin.

Ahirna ngé kish angthet, malinkonit, helmet ¢é ka sot.

MEé nxier dorin ka shiri e m’e ngjatin ket krafet e saja. Mé shtringon
gjishtét sikur té rréjiret sipér njé honé.

Prier kriet e mé thot me syté ¢’i shkilgejin: “U nga menat zgjofem
me nj’angth t& madhé t’ jem e gjall. Pse u zgjova? C’ésht ki mister se
mund té mejtofem si “u”? Pse mejtimi mé priret mbrénda? U doj
t’isha pa mejtime. Pse i trémbem vetéhes sime?”

Vuxha i dridhet, i dridhen duarté. Qasin kriet ket gjiri imé.

Esht kjo bila ¢é doj’ té kisha pasur, sa t’e rriténja jasht ka helmet. Po
u ngé dita e rrita vetéhené time pjoté helme se si ajo e Dhimitres, se
si nani mund té rritnja vetéhene e Dhimitres?

“Vre udhin” i thom sa té lehtsonj tendosjen. I shtringonj krafet.

Qéndron maknin préz ket stabillimenti balnear “I mille pini”.

“Deti kétu — thot — ng’é ai yni i Dhiamantit. Kétu ka pak ngjire se
dielli peréndon prapa malevet. Uji béfet mbjatu i hinjét e pra ng’jan
shkémbe. Ng’jan pishgé t’i marrésh prapa. Kem’ té kuténdofemi. E
pra deti ésht sembir deti”.

I shkonj njé krafé mbi krafet e vemi késhtu té bashkésuar ture ecur
mbi shurés e zezé pér gjithé shiun ¢’é e bie ka tri dité. Ajri siell
aromet eukaliptevet cé jan e shtien té parat fjeta té rea.

Nani duket se gielli do té hapet ka mesimvria. Njé thelé kaltrie shpon
reat té rénda.

Ajir’ i hollg, njé puhi e émbél, i vizaton kurmin Dhimitres. Pérposh
xhakés, format e saj marrjin mé dukje.

Ulem ket muret’ i platformés ket né llonar e né gusthé luajin turistet.
Dhimitra gindroj e kumbist me krafet ket njé hu ku vargarisjin, mé
veré kur stabilimenti & hapté, flamurin e kugé kur deti ésht i ligé.
Ruanjé xerkun e saj té llart, mesin e hollg, gjirin e frit, po jo i madhé.
Sisét i shtypjin suveren si dy pirete. Tirgit fuso i vén mé tregim
musklet té fort e shalvet. Makijazhi i lezé. Dy vija té kalthéra i
mbjojin pjot drité syt kukuvije. Ngé ka ngjiré ket buza.

E pe kété figuré ket ndonjé muzeé i Evropés: ket kuadret e Pikasot.
Kuadre té pindaksur me ngjiret e trandafiljes té lezé té lezé e me
gjithé kaltrit e giellit. Mendonj njé vajéz akrobaté né ekuiliber sipér
njé topé, o njetér e xheshét ¢é lidhin lesht, o ajo jetra me ventalin.

Kam njé détyré me t’jémin.

U bashkova me Dhimitren pse kam t’i fjas. E kam turpé té zé njé
diskurs té cilit i pari u ngé do t’i kisha bes.

“Pse ngé do té studjosh mé? Di se kishe zén me filozofin, pra ndrove
e je studjon jatrua. C’ésht ¢é néng vete?”.

Shgitet ka huri e vete véfet ket xhenxhulla',

18 Altalena.

“Me je njé shtim?”

Ndanj me kénaqési kété lodhér fémilésh. Anangasem prapa krafet e
saj e shtie se sa mé mundinj. Dhimitra vete e vjen ture geshur si njé
fémil’e vogél. Zinxhira e ndryskur rrékon nga té vat’ e nga t’ardhur.

“Ngé m’u pirgjegje njémend”.

“Varesja, mérzia, profesu, ngé sosin?”.

Pra ture géndruar xhenxhulin me majin e képucévet ket shura mé
ruan me sy té rrepté: “Mé varestin profesurt ¢é gjeshjin fjalé me
rrungaxjen e vértetjes sé tyre. Jatronjét mejtojin vet sa té holla do té
vén ndé kushallét. Shokezit time, bila jatronjésh ose prindésh fort té
béget, makineta kujtesi, pa vokacjon, jan mé té ligat: jatronjé pér
bithin e tyre...”

Ngé pandefnja singertjen e Dhimitres, e ruanj pa fjalé, pra i hjidhem:
“Ngé do t’i kesh kujdhes gjelles sate? Ket bésh gjé ket e ardhmja, si
do té gjellosh? O do vet té martofesh?”.

“T’e the. Ngé dua té martofem”.

“Je e sigurté?”. E pra pér njisez': “Doj’ té té martonja u”

“Ti rri mir si je. E mé dispilgen pér tij, u ngé mund té taksem me
mosnjeri. U dua té vdes njéhere, si njé lule, ¢é shkon e e mbjedh sa
t’i marrsh aromin. Donja se, si njé heré, té shkonej njé dem o njé
shqiponjé e t&é mé gellénej llargu ka ng’é mé jeté”.

Mé ruan me buzéqgeshje e shton: “ Dua té humbem par se té mé
mafet bitha. Zé mé njéhere atje, pra dhjama té hipet ndér tru e béfe si
Ana, si ime kushiri”.

“Pse Ana ¢é ka? Té rriti. Vate ndé Xhermanjet e ndé Franxhét me tét
at. U bégatétin. Stistin shpi, péllese”.

Dhimitra bie ndér gjunjé, me duart mbllin veshté: “Kim lipisi, kim
lipisi, mos bé edhe ty diskurset e mémeés. C’erdtim e bém ketu? Té
gjégjim diskurset t’urt’e Anés? Mos ngé do té mé kesh lipisi mua kiji
lipisi detit. Cé ka té pértérinj kéta ujé pér gjithmon? E mban mend
kur thonje se ngé biret fare gjé, se tingull’i fjalévet tona do té
udhétonj pérjetshme? Kim lipisi, fshi fjalét ¢é the...o do edhe ty té
ngjatish njé gjisht sa té kumandosh até ¢é kam té bénj, se si kam té
jem. U dua t’jem até ¢é jam. Ngé dua t’jeme se si do Ana...”

19 “pir njisez”: in questa sola locuzione: per gioco, per finta. Espressione

lungrese.

“E ti e di ¢é je?”
“U ng’e di kush jam”.

Dhimitra getet e mendishme. Bén e i kérset gjufa ndé mes té
dhémbévet.

“U ng’e di kush jam. Nga heré ¢é rufem ket pasiqgiri vrenj njé té huaj
e ndryshme. U ng’e di kush jam, po ngé dua se tjerté kam té mé thon
kush kam t’jem”.

Pra ngréfet e vete ket makna.

“Nani pénxonj u”. Dhezin radhjen e vé njé CD.

Njé muzik flauti mbjon getésin e llokut. Njof muziken e Debussy:
I’aprés-midi d’un faune. E Dhimitra zé fill e luan. Bén rrethe té
gjeré, rrotulon mbi vetéhen e saj nga mot mé e shpejté. Pra niset me
forcé e kapércen tre katér heré ture ngar dheun me duar e mbé krafet
té tendosur. Qindron me shalét hapét mé truall, pa u shqetésuar se &
gjithaparu lagét.

E ruanj i fatosur.

Kur ndalon té luanj i troqisinj duart: “Brava , brava, ngé dinja se je
késhtu brava”.

Ture marr frymé anangast: “Njera ¢’ésht vallja si mund té pénxonj
Robertin o Anin? Ndomos se ng’jam e miré. Mé fjandasnej se isha e
miré, po ésht mé e miré se u Dila. Ti ng’e pe Dilin. Kur luan Dila, u
gan. Ku e merr gjithé até bukuri? U e ruanj e thavmasur e fatosur e
magjepsur. Mé dridhet gjithé kurmi: si mund t’jeté se Ynzot i dha
gjithé até hje. Si i pirgjegjet Dilés. U doj’ t’e kariconja, t’e puthnja
Dilin. U ng’jam fare gjé. E kapirta kur pe Dilin. Ajo ngé luan se si i
thot mjeshtla. Duket se ka gjé pér mbrénda ¢’e gellin. Sosin té zér
muzika e fjuturon. Harron rregullat e mjeshtlis. Ndafet ka tjert e vete
ka e gellin... ¢’8sht ¢’e gellin? Si kur ka nj’éngjil ¢’e zé pér
dorje...mjeshtla e ruan e thavmasur po ng’e lé té bénj, e némren se
ngé mban rregullat. U mos ngé bénj até ¢cé mé thot mjeshtla ngé di e
bénj gjé. Do té veja edhé u mbatan até ¢é xum”.

Qetet Dhimitra.

Pra zé me vuxhin ¢’i dridhet.

“U nge di e bénj fare gjé. Le universitetin pér té luanj, po ¢é kur pe
Dilin u adunarta se gabova gjithsej. E pse Ynzot asaj i dha e mua mé
mashtroj ture mé dhén njé pasjon e cilés ng’i pergjegjet kurmi?Ti e
di kush ésht Dila? Mékat se ka njé dhéndér...njé heré ¢é luajti si
peréndeshe e perqafova e e putha ture qajtur... dhéndri pat zili... Si
thua? mund t’e martonj Dilin?”

Terin hundin e lotét me kurrizin e dorsé.

“U dua té dal ka filagia e Anés, ka filagia e zakonavet té katundit, ka
filagia e vetéhes sime. Donja se té mé hapéshin kryet e té dilnja ka
gjithé urtésit, ka gjithé dukjet, ka gjithé evidhenxat e tjervet. Pse kam
té shoh me syzet e mémeés. U dua t’e kriarinj, dua t’e piksinj u botin
time. Mé fukarin Ana, ish e mé mbytnej Roberti”.

Ulet mé truall e shtringon gjunjét me krafét. Ruan llargu ka deti e i
daljin loté ka syt.

I qasem e i shtréngonj krafet.

“Si tham? Se faregjé biret. Do se kéta loté kan té ngjaten pér
gjithmon? Do t’i fshimi? Cé ka té rréfinjé ki det cé té pa se luanje si
njé 6rizé. Duami t’i dhuromi, ndomos se ng’é deti yné i Dhiamandit,
njetér valle? Luaj pér mua kété heré. E marr ben se ngé té pérsérinj
fjalét e Anés”.

Dhimitra ngréfet e vé njetér CD, me muzik jazz. Kété heré luan
figuré mé té véshtir. Vete fort e shpejté. Bén rrotin, vete si karrocoll,
e duket se kurmi i béfet mé i lezé. Shket pér gjunjaz e vien e mbaron
vallen ket kémbét time.

Qindron késhtu ture cfritur fort me kryet ulté.

Pra ngrén njé doré: “Mba mend se m’e thon Demetra. Do té vinj njé
dité njé pjak pjoté tétim té mé marr akoma e re. Pér kété ngé kam si
té taksem me mos njeri. Pér két mé pilgen té luanj, pse néng gindron
asedhé njé shenjé t’atij ¢é bére. Si erdhé muzika iku. Se si do t’ikinj
edhe Demetra. Si erdhé do t’ikinj Demetra. Si vete e vjen ujét e
detit”.

Ngréfet e vete préz suvalavet: “Sa ujé deti duhet sa té lafen gjithé
cotit tona? Do té lafsha njé heré pér gjithémon, pér té harronja
gjithésej e té prirsha ajo vajzé ¢é venej pérposh ujit... Gjithé shiu ¢é
ra ndér kéto dité pse ngé lajti gjithé trémbésit e sigurit e Anés? Cé
kur u leva ¢’é e mé rritin me trémbésit e saj...e u xura mos té

trémbem ture vat pérposh ujit... Po nani sosin me kéta angéthe...’e té
ver Ana”.

Kaltria u zgjirua. Nani nxin vet sipér malevet. Deti vete i llavur si
nga heré pa mejtime pa lipé e pa hare.

Nani té lidhur vemi si di dhéndra anangana suvalavet e detit, ture
ndukur merin e tij e ture i dhén shkelbe gurvet e plazhés. Dhimitres i
geshjin syt: “Deti pagéson gjithsej, ng’é vérteta?”.

I jap njé shtitje: “Shi’ se la vita ng’é poesia”

Dhimitra mé pérgjegjet me njetér shtitje: “E ti je njé profesur,
gadhjur i madhé”.

skeksk  skeksk  skskk

Me njé doré ngjien pinielin ket ngjiret, me jetrin gellin ndé grikét
sigaretin: “ E di se jam e pi faregjén ¢é jam, po edhe se moti digjet e
kétu e njé ¢ik do té gindronj vet hiu, kam kété mjet mejtimi ¢é mé
mban mendé se, ndose mejtonj se jam e vdes, gjithsej ndérron
domethénie”. Helq me hundin. Esht pjot rromac: “Ndose mejtonj se
kam pak mot vete mé i shpejté, dora anangaset”. Esht e pindaksin njé
Odhigjitrje. Pindaksin se si xu ka mjeshtri i tij. Odha ésht pjot
Odhigjitrie, njera dreqé si jetra, duken bén me njé shtypé.

I thom : “Ndose je po té vdesh, pse ngé do té shosh, ndose mbatan
kjo ménire té pindaksish ng’é mé gjé....”

“Esht tradita”

“Njé tradité ¢é& vaxhdon pér sekuj ésht e pérjetshme, si mund té
mejtosh se je vdes?...e “vdes” ¢é vjen me thén? se nga gjé mbaron?
Ke shumé sigurime, e paré mé paré sigurimin e vdekjes. Ti di ku zé e
ku mbaron ikona jote, agé sa di nga heré ¢é ke té bésh, dora ngé té
babaret, bén nga moment até ¢é béri ngamon, ngé rrizikon kurr, ket
gjella jote ng’jan rréziqe, as gabime. Ngjeps gjé ¢é ngé bére kurr e
shi ndose di kur ke té mbarosh, nj’udhé e re ¢é ngé di ku e ndose
mbaron... Njé i madh njéheré tha se kétu gjithsej zé e faregjé
mbaron... ti ngé ke angéthin té mos té dish ku je vete...”

skoksk  sksksk  skokok

Ka syté e zezé, ka té zezé leshét ¢’i bie rrushkull ndér krafé. Njé
nok’e kuge ja mban té lidhur ket shiri. Esht mé e larté se gjithé
vallézoret ¢’jan’e luajin ndé mest ket odha e valljes. Njof muziken:
Mozart — Divertimento kv 334 D-dur.

Njera ¢é luan minuetet, Dila ésht njé ndér gjithé dishipulit e skollés.
Mjeshtla i masin ritmin me njé shkop ¢é mban ndér duar si nj’osten
me té cilin gindrisin ata ¢é gabojin. Dila vete e buté si do mjeshtla.
Ka hje, ka mjeshtri, po ngé mé duket se ésht mé e miré se Dhimitra.
Dhimitra mé geshin pér sé llargu. U vu ket angoni mé i llargét ka
mjeshtla si kur do té fshefet.

Di si ven mé skollé kéto shurbise e mbllinj syt sa té mé fashqonj
muzika. Po te njé moment gjegjinj mjeshtlin ¢é troqisin mé truall
shkopin e thérret: “Didi, Didi, me tjerét, me tjerét”.

Muzika ndroj. Nani vete rondo-j i gjashtit moviment. Dila ngé vete
mé e pagme midhis tjerévet. Tjert sosjin ka vallja e 1én Dilin té
vetme ndé mes t’ odhés. Mjeshtla thérret, batirin shkopin mé truall,
po Dila ngé gjegjin. Duket si e gelluame prapa muzikés. Kurmi i
gjegjet njéj forcje ¢’i gikarin kurmin si njé fushér. Leshté i duken
dega ¢é gellin ka do nj’eré ¢é kush e di ka vjen.

Qindronj i thavmasur. Ngé kam bes se njé kurm mund té béfet késhtu
i lezé.

Dhimitra mé gaset. Mé shtréngon krafun: “E pe cé bén, e pe ¢é bén?
Nga heré luan pes minute me tjert pra vete pér fatin e saj”.

Edhe mjeshtla sosin té batirinj shkopin mé truall. Di se Dila néng
mund’ t’e gjegjinj. Mé ruan e hapin lloret sikur do té mé thot:
“Ndélem, ngé kam c¢é té bénj”.

Kur muzika mbaron, Dila gindron pér gjunjaz ndé mes t’ odhés, ture
geshur me njé gaz ¢’i shkundin gjithé kurmin. Ka loté ndér sy.
Gjithé trogishjin duart. Po mjeshtla i qaset e e némren: “U, di u ¢é
kam té bénj me tij? Kétu vini se té xéni, jo se té béni si ju shkoné ka
koca. Ju kin’ té xéni rregullat e valljes. Vallja ka rregulla ¢é néng
mund té ndrroni si doni ju. Pa rregulla ngé kini ku té veni”.

“Po u ngé dua té x&, u dua té vete ka mé gellin muzika. Esht mé e
forté se u. U ngé kam si té gindronj kur mé zé zeksi”.

28



“Vallja ésht arté, e artja ésht matje. Ndose ti ngé do t’jesh e matur ka
rregullat e skollés kétu ngé ke ¢é té bésh, shi’ ka ke té vesh”.
Dhimitra mé lidhet mé, ture mé mbéshtetur kryet ket krafu: “Si thua
ti?”.

I shtringonj dorin. Ulinj kryet i turpshém pse ngé kam njé pérgjegjje:
“Jan edhé tjert. Ng’ish’ e luajit gjithé bashk?”

“ E che c’entra tjert? Po si je, si je? ”

E 1é té dhunur, ndérsa mbjedhé rrobat e saj mé shtie njé veshtrim té
ligé: “Xure t’e pénxosh si Ana?”.

“Jo, rregullat i b&jin dém vet cotravet. Rregullat jan se t’i péshtosh”.
“ Ke ligjé. Katundi ésht se t’i vesh llargu, njé mos ka ikin?”

“E pe se e kapirte?”

“Ahirna Ana ésht sa té mos t’i gjegjesh?”

“E di u? Shife ti”

“MEé lé vetim, e kapirta”

“Ke té rritesh”

“U t’e the se je njé profesur gadhjur, cé ngé di t’i jap késhile
gjindjes”.

“T’jesh pa rregulla ésht njé lodhje e madhe, mund té biresh...”

Hapin njé buzqgeshje e madhe: “Birem? E ku? Ng’jemi nga moté me
Buddha? Mund vemi mbatan dorés sé tij ¢é na mban? Kush biret,
kush biret? M’e mésove ty, o ngé di até ¢é thua..?”

Ndronj diskurs. Ruanj Dhimitren me kurjozitet: “Mé duket njé fixhé
e njofur. Kuj e bila ésht Dila?”

“Esht e mbes’e Jurendinés”.

Njota pse pér njera sa duroj vallja e Dilés u ndiejta i trubulluar.

Ture u mbjedhur mé shpi pata ndér sy vallen e Didilés. Até shpétimé
ka rregullat. Zogjé cé cofen. E gjegjénja vuxhin treballag’e
Dhimitrjes ket telefoni djé ture vazhduar bisedimin e detit: “...duan
vet haren e tyre. U leva pér haren e Anés e rronj vet pér haren e
Anés. U leva edhé pér haren e Robertit. Thoné se duan té mirin tim.
Po ¢é vjen me théné e mira ime? Vé ré mos té shkatarrosh haren
téné. Mos njeri do haren time pse harea ime jan penda ¢é mé gelljin
llargu ka harea e tyre. Harea ime ésht té kécenj mbatan kufinjet e
skaracit ku u leva...”

skoksk  sksksk  skokok

E e fjé e pagme méma. Nga heré késhtu. Lodhet se si néng kish té
lodhej ket mosh’e saj e pra ngjatet o ket polltrona o mé shtrat. E zé
frimé. Thot se ndose ngé jip e mirr, mos néng lodej, nani ish nén dhe.
Vrenj figuren e saj té vogél. Kjo grua mé dha lindjen po edhe béri se
té shkonja gjithé angthet e gjelles.

Meé nxuar ka shpia kur isha akoma i vogil, i njométh sa té zénja fill té
njifnja udhét e botés. Studimet. Ngé kish’ té ngrénja capulin si tata.
Ngé kish’ té shtinja djersé ndér dherat.

Buar njé bir e buar dherat.

E ruanj nani ket vapékesia e saj e mbllifem ket getesia e qanj pa lot si
kur te kollegji e para mbréma kur u ndiejta i vetmé.

E bashkuar ka ajo njé menat u kisha nisur pjot haré se venja te
katund’i huaj. Kur mé dha té falat me loté ndér sy i the: “Mé, mos
qaj, u kétu rri mir, priru mé shpi me hare”.

Qe e njéjta here ¢’i fola me njomési. Pra u bém té huaj: ajo néng mé
kutptonej mua, u ngé ndelgonja jetin e saj.

Jet’e kollegjit kundrastonej jetin e fshatit. Jet’e fjalés kundrastonej
jetin e djersit, e ullinjévet, e té korravet, e té vjelavet. Jet’e fejes
kundér jetén e mejtimit.

Kur zura e u ndiejta i huai shpis u béra i rremé. Pér mos t’i jipnja
dhémbje e shgetésime ket letrat i thonja se rrinja mir e pjot kénagési
ndomos se jet’e kolegjit néng bénej pér mua.

U béra te kolegji hjersé: harrova dherat, harrova ligjen e zakonat e
fshatit. Ruanj botin pa thavmasi nani. E marr si vjen...

Méma ka njé gjum té lezé. Heré e heré e zé njé dridhim. Ajo thot se
késhtu i shkon préz mortja, t’i mbanj mende se ditat e saj jan e
mbarojin. Pér kété parkalesin mé spesisht e e ka me mua se u béra i
pabesmé: “ Ngé sosi se té dirgova té studjonje ket priftrat. Kisha bes
se ata doj’ té té kishin bén mé té lidhur me shurbiset tona. Po té
kyejtin kocin...”

Nani ¢é Jurendina iku me kulecet ¢é ka t’ja ndanjé gjitonevet, getésia
& e réndé e mé vé né ngushtési. Kérkonj fjalété pér njé diskurs, i cili
do t’jeté, pér kur té zgjofet méma.

Mund’ vet’ té recitonj pjesen e té birit té miré ture i gellur dhuné aqé
vetéhese sime sa sé sajs ture u burthuar i bindur mbi shurbise té
cilavet ng’i kam fare bes. Po u lem se té gellemi dhuné njeri me
jetrin... e rremja na shpéton ka e virtetja ¢’é¢ e bén sa t’jemi té
sdorrokopsur...

Figur’e saj ésht angthi im i madh, angth’i ftesés: se sa éndrrave néng
ju pérgjegja, se sa tradhétime béra...

Ng’i jap kujdhes mejtimevet ¢é mé kundrastojin mbrénda e prirem
njetér heré ket zjarri. Me syt té mbllitur ajo me thot: “Ec mir njetér di
gobace, néng she’ se & e té shufet zjarri? e mos i tando ata ure se
béfen gjithé hi”.

Njota ¢é béri méma pér sé dreqti: si grat e mogme i pat kujdhes
zjarrit. E mbajti nga mon celét, ture pritur, mé vatir o ndé policét,
nj’Odhise, shoq o bir, t’i prirej mé shpi.

dedesk Skekk kekok

“Kur u pagézuan muartin ben se do té kishin mohuar gjithé magarité
e jetés, gjithé ngasjet e djallit. E shogja tha se ata ngé mund t’hegjin
dorin ka “il loro tenore di vita”. E kéta ven nga dita e béjin
kungimin. Béjin kryqé edhé kur ven e pérmierjin. Kur han thon
grekisht: doksa to theo panton eneka. U i dhe njetér parkalesi ¢é thot:
“Ndlena Zot se kemi kuraxhin té véfemi mé tries ndérsa tjerté jan e
vdesjin uri pse na ngé mund t’helgmi dorin ka “il nostro tenore di
vita”. Ndlena ndose u vum mé tries pa pasur préz njé té némur, ¢ésht
fytyra jote, me té cilin t¢ ndami ushgimet. Ti ¢é je peréndi’e
vjedhésvet e té putéravet e té gjithé té némurvet, ¢é do té vijin mé par
se na ndé parrajsit kina lipisi e bén se bégateria jon mos té na
farmakosinjé”. U skandalizuan. E ndose mé par ngé vijin e
kungofshin ket u pse jam i martuar, nani ngé vin’ e gjegjéjin asedhe
meshin.... e kéta timét jan gjykime. E na ngé mund té gjykomi, pse

kem’ t’jemi té pirsosur sesi Ati yné ¢’ésht ndér giell ¢cé& bén e bie
shiun mbi té ligét e té& mirté”.

Fjet me thartési, ture krefur me duar cufin e leshit rrushkull ¢’i bie
ndér ballé. Ka fixhin e atyre figuré e Fayyum me fytyre té likéshta e
hundé t’ehjuré si thiké e me mjekrin e shkurté.

Hin gruaja, Jasmina, té na siell njé kafé. E e bukur si gjithé té reat e
katundit. Papasi e karicon. Ajo i pérgjegjet ture i karicuar mjekrin.
Kur e shogja ikin me njé buzqgeshje e njométhé, zé njetér heré: “Esht
mé miré t’i kesh kujdhes njéj shogje o njéjé kantjeri? I madhi
skandalizaret se pra ¢é karicova t’ime shoge vete e ngas kurmin e
Krishrit, po ¢’é mé miré té karicosh njé kurmé gruaje o té némrosh té
hollat...e ai i madhi ka shumé té holla. Po ka, ka e tija, edhe
mejétimin “clare et distincte”. 1 dha shum dhurata Ynzot, se si
mburret i vetém. Harron se ngasj’e djallit ket parrajsi botéror ge
mejtimi clare et distinkte, xum atje té gjykojim ¢’ésht mir e ¢’ésht
lig, u bém atje racionalista e me ragjunin u ndiejtim dregé si
Peréndia, té mundésor, e té fuqgishém si ai. Njeriu racional mundin
gjithsejin. E u mésuam aq miré se la Raison é&sht e vetmja ¢é
vendosin ¢’ésht e vértetja, e ¢’ésht e rremja, sa mos njeri ka kuraxhin
té pienj pse, ka i vjen gjithé kjo arkanxje. La Raison ng’ésht peréndi?
E si peréndi do pasur bes e ésht pjot zili.... Po sot na gasemi ket
varr’i njéj Peréndie ¢’u shkrakua ka gjithé mundésimet, ka gjithé
fuqité, ture ju dhén mortjes pa raxhun.... 0 jo?”

koksk  skoksk  skokok

Ndersa ¢é fjet pér “té madhin” i vjen nxe historia e Cesarit. Shkoj ket
njé fshat i bjerré midhis malevet e tha: “Mé mir i pari kétu se i dyti
Romé”. E yni, po ¢é ngé kish si t’ish i pari Romé mbet ket fshati yné.
Kétu Peréndia i vu dorin ndér krie e i dha sukses, i dha té holla se sa
mé desh, pa ngréjtur njé doré, pa djersé: ish Ynzot ¢é lodhej pér té.
Kur kish bézonj, gjénej nga heré kush i hapnej kushallin. E gjelloj si
njé pring, i sherbétuar. Tri heré i ofrirtin kurorin e tri heré ng’e desh.
Pér té rrufiesh két histori dufet urtési’e Plutarkut. Parkalesinj
t’Ynzot mos t’i vinj ngullia t¢ mé lipinjé t’i rrufienj u gjithé

32



thavmasit e t’Ynzoti te fshati yné. Po nani ka njé problem, te fund’i
gjelles: kujt ka t’i lér gjithé petkun ¢é& mbjodh.

Jan shumé ¢é shtun djersé e ng’u bégatétin. Kush u bégat paté té mirr
udhét e jetés. Jo si ki ¢é& mbet te fshati, kam bes ket njé moment se
vérteta Ynzot vu tendén mé shpit té tij...

Ndérsa rréfien me fjalé cé lidhen matulla matulla ¢é mé marrjin
kryet, jasht bie shiu. Kété javé ngé do té mbaronjé...

Njé shkrimtar kur ka té prénj dorin bén se si njé ¢é gjegjin e képutin
dégjimin?

Ahirna vejim pér argomat. Saveri gellnej get ¢é hilgjin pramendin
me njé rrékim té hollé. “Vém kaluar ket stavari, késhtu e bén mé té
thellé argomin”. Saveri mé kuténdonej ndose i jipnja bukin e grynjté.
Isha i gézuar té ndronja bukin time me bukin trikomeli e tij... geshnja
ture gindrisur get me hostenin ¢é Saveri mé hjip ndér duar. “E e
geshin coti” thoj Saveri...

Pér vérteta kisha zén ture geshur. Pra erdhétin angéthet e skollés e
kollegjit, pra angéthet e Ligjés ¢é na bén gjithé t& mékatéruamé.

Si mund té pindaksinjé ture gjegjur kéndimet e Frank Sinatra té te té
té té avukati ture lozur tresetin me tjerét e barrit “si nu ciucciu si” e
ndersa Frank Sinatra kéndon dhon Fernandi jam e vdes me glicemin,
njetér cik t’émbil e vajta na erdhétin kéta ka jashti e na bén gjithé
merikan merikani mbllifej mbrénda té shtunin e rij dy dité ture pir
edhé Nxelmi pij, defej nga mbréma po ndér katér oré ¢é menatet vej
ndér vreshtat merikani té té té si nu ciucciu vuxh’e avukatit merikani
té hénin ish i dejim e ngé dinej até ¢é thonej Frank Sinatra ai dhon
Fernandi ng’e mundi mé vate ket bar-i muar diskun e ja gjajti basta
me Frank Sinatra é e na futirin kryet capite niente dhon Ferna
avukati liti ¢é di gjithsej thot se Frank Sinatra ésht i njéjti ¢é di e
kéndon non ditemi che sta musica moderna dhon Fernandi va ti futti
avuka sapete nutrirvi solo di noia fatta sacra da buon fascista quale
siete vejim ndér argomat diljin ka shteget e hijim ndér dushqet pa e
ju trémbur ulqévet «ci vuole ordine e Sinatra é nelle regole
dell’armonia che i grandi musicisti hanno stabilito una volta per

33



sempre té té té si nu ciucciu il fatto é che siete antiamericani perché
il capitalismo americano ha vinto in tutto il mondo decretando la
fine del comunismo e questo non vi pare vero you are very strong
muskulet e tij té frir se si ata personaxhe té vizatimevet merikan
djovasjin shum romanxe me vizatime shofjin shum filme e pra shtien
bumba sipér Vjetnamit sipér Iranit bén e spaven qgindra e gindra
njeréz n’Arxhentin e né Cile: “Bét njé punim’i mir” i thot Kisinger
Pinoche-ut pér lavdin e kapitalismit you are very strong i thot atij
ceré picuci merikani bir arbreshi dy ka katundi u humbétin
n’ Arxhendin njé burr me té shogen ng’i gajti mosnjeri kish t’ishin dy
komunistra me gjithé kénaqésin e avukatit se sa di litiri ésht késhtu
evidhent diskursi dy e dy béjin katér jemi kétu se té gjellomi sa mé
mir mundmi e ligé pér kush ngé di e rri e vete ture gjetur guaje you
are very strong dy e dy béjin katér kush ka fugi e mundje ka ligjé dy
e dy béjin katér ka fugi e mundje ku u humbétin ata té dy gjitoné?
Kush e di ndose vun fjamurin e pagjes katundi & shpella shpella
shpella kem t’ikmi edhé vetim té shomi ¢’ésht mbatan mua ngé mé
sosin asedhe bota buz’e Dhimitres njé lefet késhtu me buzin e
Dhimitres ngé ke ¢é té mésosh voveo tibi impietatem et blasphemiam
per totam vitam meam mallkdo mallko mé thot Ndoni ti ngé ke
kuraxhé té mallkosh mallko até peréndi ¢é rréjirin e mban gjithé kété
kozmos i shtruar me matematiken e par mé par rrjirin e mban cogito
ergo sum kush ésht ¢’ésht buz’e Jurendines késhtu e re puthj’e saj e
lagété kish vet likur sipér eshtravet e likésht Jurendina pa sigurime
Jurendina cé vej ka e gellnej zeksi do té hinj mé par se na ket parrajsi
e mund t’jeté se ka tash dy kémbét né té Jurendina pa moral si thoj
avukati ¢é ka sigurin se jeton se cogito ergo sum ai studhjoj ka
Jesuitet e mé se ata kush di si ven shurbiset voveo tibi blasphemiam
shkojin se si te njé procesion gjithé personaxhet si nj’angéth ngé
mbajte shpin ngé mbajte dherat geshin Zefi ¢é ka ullinjét e figét e se
si Ndoni kujt vete i bén vizita mund t’i mbitonj®* pemet e kopshtit té
Margerités hapet giell’i Siqillis e kopsht’i Zefit duket se & e pret t’i
shkojin ata tre té huaj pér té cilét njéheré u vra njé vig: ti ¢’i mbiton
miqgévet? Ngé ké asedhe si té pratikarésh mirpritjen...si e hapin
triesin nous ne vivons que pour perdre sa mé hipet dielli sa mé

% Offrire, ma anche: invitare.

ngréfet nata aq gjelle aq mortje sa mé do t’i qasemi t’jemi té
pérjetshém sa mé kemi mjete té& sdorrokopsmi botin Mari’e Ponit
hapénej prushin e me sy té ligé shtinej vaitime: “Shkerda llampi ka
bregu lepurit béft lu giru di lu mundu e skirjart gjimésin e jetés” si
bén t’jesh arbéresh pa peme té hapish triesin ngé mund pérdorésh
shurbiset e litirit qu’on ne nous reproche donc plus le manque de
clarté, puis que nous en faisons profession ngé mejtova shum kété
frazé e njéj ¢’ish njé matematék e njé skencétar i madh mund t’jeté
se logjika néng mban shurbise litinjésh kéta mejtime kur nj’arbéresh
i mejtoj sa i huaj u béra shpella shpella e ankthet e saj vértetja se
t’jeté e vértetja ka té mbanjé ket gjir’i saj edhé té rremen me ké i
ndanj kéta mejtime na ¢é gem té mésuar té lavderomi la Raison
irrazionaliste gjegjinj avukatin, litiri ¢é di ku banon e drejta e ku e
rremja i sigurt njé mos té hollat si i bén na kem’ té marrmi cikutin
thot dhon Fernandi: s’e more akoma? e u bém té bindur se logjika ka
ligjé po ngé diskutuam kurr parimet me té cilét zémi fill llogjizmet
tané e na xum t’e sherbétomi logjikin.

Skakk ek ek

Fumata ¢é prier era ka ciminera me ka farmakosur. Mé zu si njé
gjum. Mé zgjon njé muzik e hollé e e pagme ¢é vjen ka radhja. Esht
muzika e Ravel. Sa heré e gjegja kété Trio pour piano, violon et
violoncelle, ture vaté ket buz’e detit me kufjet ndér veshé.

“Bén e mé géllon” thoj Demetra kur i vénja kufjet te veshét e saj: “ka
ngjiret e tundjen e detit”

“E pe se e kapirte?”

Heré e heré i recitonja: “;Sabes tu, quizd, de dénde es esta blanda
flora, que yo no sé de donde es, que enternece, cada dia, el paisaje y
lo deja dulcemente rosado, blanco y celeste — mds rosas mds rosas —
como un cuadro de Fra Angélico, el que pintaba de rodillas?”

“Ma ¢’je thua, ¢’je thua?

“Kur t’jesh e madhe do té kapirish até ¢é thom”

“U kapirinj nani mé se ti. E nani 1ti qet se kam té gjegjinj muzikén”

35



Kush e di ndose sot do té dij té luanej njé muzik té tille. Ahirna e
gelnja me mua té mé pérsérit até ¢é mé kish thén té parin heré kur e
jéma i tha: “E shef, ki ge profesuri imé kur isha e voggl si ti”. E
babartur vajza mé ruanej kurjuze: “Po ki ng’i gjet mosnjeriu”.

ekl ckskesk kekeok

Njéditéz erdh e mé gjet Ndonini. Edhé ai banon llargu ka katundi. Ka
edhe ai dhera, e stisi njé shpi: “Pér té mbjedh shokét, sa té shtimi di
gaze. Gjella na u bé shum serjoze. Ngé kam shpres ka fare gjé. Bilét
ngé duan té mé gjegjin, thon se i varesinj. E kur u bére i huaj edhé
mé shpit ténde, ¢é té gindron? Ti e mban mendé shpellin e Platonit,
ai ¢é pat fatin té shif ¢’ésht mbatan shpellés ng’é i pasur besé. U pata
fatin té shinja se ésht gjithé pér me geshur. E kéta ngé din’e geshjin.
Jan gjithé ceravréjtur. Mund t’i japésh sa veré do se rin ngamot me
syt mé truall. Gazi im ésht disperaciona.. Kush di e geshin mé. Na
mund geshmi se jemi té huaj...e mban mend até marinar cé gjet njé
kontinend té ri pse kish gabuar udhin...kush e di ndose gjetéshim gjé
na ¢é buartin gjithé udhét”. E thot di cotari. Qeshmi me loté ndér sy...

skeksk  skeksk  skskk

Méma zé njetér heré diskursin e ikjes sime: “Sot mund t’ishe mé i
bégat’i katundit...”

MEé ndifin telefoni.

“Mund kem nderimin té vi’ t* mé vizitosh, profesor’i dashur? O u
bére késhtu liti sa harrove détyrat ténde? Jam akoma i gjallé pér té
tandonj sigurimet ténd. Do té vish té mé japésh njé kazjun folmje?
Mos mé le té ruanj si nga dita vet muret. Mba mendé se te fillimi
ésht fjala”.

Mé thavmasin vuxh’e dhon Fernandit, vjen ka humbjet e motit, ka
harramja ¢’ésht njetér ményré té shpétosh shpirtin ka angéthet.

36



Mé pilgen se dhon Fernandi mé fton. Ndér ndryshme mote do t’'u
kish frytur se ng’e kisha vizituar, ture mé marr pér frymémadhé.
Kété heré pranonj me kénaqési ftesen e tij.

Ndomos se shtringoj shiu drejtohem ka shpi’e tij ka Bregu..

Hipem ndé mes té llavinavet, ¢’u madhésuan. Zdripen posht ka
Shkémbi ture xarrisur shuré e guré. Njé kujtim djalérie mé gellin
ndér kéto rruga, pra ¢é hapej moti, ture kérkuar lile e gozhda e sa mé
kish 1én llavina. Nani vete me umbrelen, ¢’era & e mé 1é sa ménxité
hapét, ture kundrastuar me shiun. Vete ture kérkuar até ¢é la llavin’e
gjelles.

Ja rrénj ket shpi’e dhon Fernandit i téré picirré.

MEé mirépret me njé buzgeshje té made e mé fton prézé zjarrit ¢é ka
fllaka té larta: “Njota njé i denjé bir dhon Kishoti. Ngé le vesin t’ i
venje prapa librevet e po edheé i shkruan, xura: “ del mucho leer se le
seco el celebro”. Ka jetr’ané po ¢é geve nxénés imi se si mund té
shpétonje ka libret? Vet se u pata kujdhesin mos t’i shkruanja. Esht
shum i madhé kaos’ i botés pér t’i shtosh 1énsi 1énsis. Kam té thom té
dreqten, ngé pata asedhe kurajé t’i shtonja botés dhémbje mbi
dhémbjes ture bén bilé. Se si thot ai i madhi: mir pér njeriun mos té
lefet e njéheré ¢’u le té vdes sa ménjéhere”.

Se si nga heré dhon Fernandi i jep enfasis fjalévet té tija e duket njé
aktor sipér njé teatér ¢é reciton pjesén e tij. Ka jetr’ané ish mjeshtér i
mejtimit negativé, kur spjegonej Schopenhauer e Nietzsche ngé kish
kundérshtaré. Ngé ndelgova kurré ndose pér sé dreqti recitonej té na
thavmasnej o ndose ndienej vértet, ndér thelsit e shpirtit tij, até cé na
mésonej me aqé pasion. Po shpesh hinej ket errésit e verés, shpesh
ishé i dejim e ket mbusha enfasis-ja e tij ish mé e fort e deklamonej
lloke té gjet e auktorve ¢é mallkojin botin.

Bénj njé buzégeshje té turpshme fjalévet té tija. Tka ka njé zjarré se té
vinja ket njéter.

Dhon Fernandi do vet té mé burthonj se ésht akoma mjeshtri i urté e
se njé nxénés i tiji gindron gjithmon nxénés ndomos se shkruan libre.
“Mund té luftonj kundér njé dhon Kishot, ¢é pat kurajin té vin’ té mé
gjénej pa llanxé e pa hell? En guardia, en garde de toi. Cé mé thua,
¢é nové mé siell ka e bekuara civilitet ¢é na magjepsi gjithve. Na ju
presmi juve ¢é vini ka jashti sa té xémi gjé ¢é do té na thavmasinj”

“Strote di gjithsej: ¢& nové mund t’i siell strisate? Civilitetja ésht nga
mot e njéjta, na nganon me magarité e saja. E na si té 1én i vemi
prap”.

“E ti pse ike, ahirna?”

“Pra até ¢é mé mésove zotrote, kjo ésht njé lakos ngamon e njomé.
Pse stria jote bredh ture mé prier gjishtin mbrénda? Ngé kish t’i
kisha dhéné bes magarivet té botés, edhe sepse jam i pakézuar e
martrité tim premtuan pérpara priftit se do té kisha helqur dorin ka
gjithé magarit té botés. Do té kish sosur té kisha gén i krishter i
mir...”

“Priftravet ng’i ka bes mosnjeri. Na kem’ t’i kemi bes té
mbédenjévet e mé té madhit e gjithve: Silenit, ¢é pérséritin Jobin. E
ti ¢é djovasin libret di cilét jan tjerté: mé mir pér njeriun mos t’u kish
ler. E pi njé gelq veré?”.

Thérret gruan rromene ¢’e ndifmom e i urdhuron té marr verin.
“Jatroj thot se ngé kam té pi, po ngé mejton se jam njé i mbijetuar i
kujit ng’i mburton ndose neser ngé zgjofet mé. Si thot ai i madhi i
Dostoevskit: dyzet vje¢ jan shum pér njeriun. Ki vulim i jatronjévet
se kem’ té mbijetomi ésht frymé e madhe kundér Peréndis e kundér
natyrés ¢é na deshtin pjot kufinje e té pafugishém”.

Sosin ka fjalét. Pra ngrén njé gjisht:

“Vetim Al gjellon... o e harrove Kohelletin e dashur?... Pra jemi ndér
duart e kétyrve té huajé”.

Na e rrén njé grua e larté e bjonde me fityren e huaj, me njé spazé me
dy gelge e butilin me veré.

“Po sot ngé mund kamaromi, ésht e prémtja e shéjte” i pérgjegjem u
¢é ngé pi mé ka shum. Di se néng mund t’helq dorin pér ligjen e
mirpritjes, po dhon Fernandi di si ka té mé shpétonj ka ngushtja.

“Bé si té duash, biri im. Ngé kam mé gjé té té ofronj. Po hujtimet e
javés sé madhe duan shejteruar. Po me njé kafé néng kamaron. Edhe
priftrat kush e di sa kafenje duan té pin sot”.

Pranonj njé kafe, késhtu mirpritj’e arbéreshévet é e shpétuar.

Gruaja lé spazin, e e getme si erdh ashtu ikin te kucina.

“Jan gra mé té holla se tonat. Tonat kan turres ndé kushallét. Ngé ke
si té komandosh mosnjeri sot. Asedhé ato ¢é njé heré gelnje ndér
vreshtat sa t’i jinje gjé pér me ngrén. Té sulen me arkanxje. Kéto té

huaja kam besé se ng’ésht nevoja ¢’i bén té buta. Sikur se kan njetér
ndjemje me t’aférmin. Jan graté arbéreshe ¢é jan pjot rrunganxje. Si
do t’jeté e luméta jot’émé ¢é di e gjellon e vetme. U ngé di e
tiganisinj njé ve”

Kur fjet ngé mé ruan ndér sy, vazhdon e ruan zjarrin me kryet ulét.
Ka jetr’ané ngé e fjet me mua. Vaxhdon njé solilokjum ¢é zu kush e
di kur.

Po ng’i shpéton ironia e ture ruajtur zjarrin i dhezét ket ajo vatér e
madhe rrethé sé cilés na jip mésimet e filozofisé gjaté dimre té ligjé,
pjot eré e pjot kamnua, ngrén si ngamon gelgin me veré: “Na ngé
kemi di peréndi kuj t’i sakrifikomi, asedhé njé vetem. Qindruam té
vetém. Vélim’i virtetjes bén e ruami vet két zjarr ¢é na djeg pa
ngushulim e pa sprénxé. Na mungoj edhé artja ¢é thon se na ndifin té
vemi mbatané realitetit ¢é na varesin e na dorrokopsin... Néng dim’e
bémi, sidomos na arbérershé, mé verin. Na gindroj vet uthulla, ¢é
kem’ té pimi njera ket feca. Ke ligjé, sot & e prémtja e shéjte, kem té
pimi vet fecé”.

Na e rrén gruaja me kafeun. Pérfitonj té ngréfem e té vete ket
dritésoria sa té shof si vete shiu. Ruanj pér sé llargu figurin e kétij
mjeshtri ¢é mé mbjodhi pra ¢’ika ka kulexhi. Ka té keté tre o katér
vitra mé pak se méma. Edheé ai u firasé si njé dri e mo¢me. Karicon
nani magen ¢’ju vu me sjet.

“Na gindroj vet dhémbésia pér nga gjé. Sidomos pér njé macgé, ¢é
ngé pat ngushllimin e artés. Ngé kemi ndrishe mestier se té psomi pa
ngushllime gjellen ¢é na ngau, po ¢é fati ngé na muar sa ninga u lem.
Nietzsche pat fatin té mos té mbjakej”.

Meé priret pra i padhuruashém: “Kim lipisi, u té ftova mé shpit time e
jam e té varesinj me llafet time”.

“Jo, mos u mbjak zotrote”, i pérgjegjem pa bindje, “jam ngamon i
kénaqur té gjegjinj striné ténde e té xé gjé. Zotrote gindron nga mot
mjeshtri im mé i madhi”.

“Jo u bére ti mjeshtér, pa lénsit time. E pra ¢é mund thon dy t’urté si
na? Vet shertime mbé situatén e njeriut”. E ture m’u sulur: “Ti, mé
duket se u bére si kalor’i Diirer-it ¢é shkon fare i helmuar midhis
mortjes e djallit e ture ruajtur pér sé llargu se si Melancolia e tij,
indiferent gjithve magarivet ¢é njeriu piksi sa té duronj situatén

tragjik e tij. Mua mé gindroj vet vera....e nani ngrénj gelqin gjithé
peréndivet ¢é banojin ket kjo vatér”.

Di ¢’ésht e citon nani: sa heré i ulté prézé vatris na rrufiejti anekdotin
e t’ “errtit Eraklit” kujit, si thonei dhon Fernandi, i sosnej polica t’ish
mé i urti.

Pikat e verés ¢é bien ket prusha férgojin me njé rrékim té shkurtér.
Dhon Fernandit ng’i ikin kazjuna té ver ket kujtimet e tij profesori
me zérin té ndrequr si ai i njéj prifti mbé altar: “E se sa mé jini ju
peréndi ket kjo vatér énéna bukuriné e shpirtit e béni té kemi ndé
kushall agé té holla se sa mund’ té gellinj njé i urt”. Pra i prierré ka
u: “U bére shum i bégat? Se sa vreshta mbolle e se sa shpi stise e sa
gra mbjodhe ket njé harem? E vure profume ket lesht ténd rrushkull?
E veshe stoli té bardha pér té ngushullonje helmit téndé?”

“U jam i vapék” — i pérgjegjem pjoté turpé.

“Ti geve i bégat. Pate Jurendinén, mé e bukura grua ¢’ Ynzot piksi.
O mejton se e harrova? E sot ke njetér Jurendiné: ke bukuriné e
shpirtit, ke lehtésiné e shpirtit. Pér kété thua mir se je i vapék. Ti
praktikove melete thanatou si filozof i zgjedhur. E nani ¢é do té
bénje: té shpétonje ka angthi? Kush bégatin shpirtin madhéson
angéthin. Gjithsej t’u pruar kundér. Embélsité u bén té thartuara. C’i
ge Jurendinés? Eloi Eloi lama sabaktani. Si priret dreq fjala”

“Ka hin Jurendina?”

“Hin, hin Jurendina. Ish njé koge rrushi pjoté léng. E di kush pat
fatin t’e ngjepsénej. Jurendina ish si Nietzsche. Doj marr me dozin té
dreqté pér mos té té farmakosnej. E jatroj diti ¢é beri kur tha pér tij:
sosin me Jurendinin”.

“Ka hin nani Jurendina? U mbjak”.

“Kjo ¢’u mbjak néng eksistoj kurr. U jam e thom até Jurendin ¢é
piksi deshiri yné. Cé njé peréndi na vu pérpara syvet sa té durojim
situatén téné tragjike. E pra mba mend: Jurendina ngé priret kurr. Njé
i huaj e mban largu. Kétu Nietzsche ngé ka ligjé”.

Qindronj i babartur ka ki diskurs i Jurendinés, ¢é thot e ngé thot. E
mé vjen njé sospekt, po mosnjeri di se dhon Fernandi pat kurr gra e
mé e mé Jurendinén. Po gjithésej mund t’jeté.

Po mé nxierr ka mejtimet ture thén me syt té fiksur ket zjarri:“Ng’é
sot e prémtja? Ng’ kem’ té kamaromi asedhé me mejtimin. E na

mund t’jet se kamaruam. Tham shum. Do té kishim mbetur qeté, pér
respjekt misterit ¢é na fashqon. Po mund t’jeté se tham mir pse
shtum vet shertime”.

Ture ikur ka shpi’e Don Fernandit kariconj dorézin e grikés sé
fytyrés luani ¢é trokullisjim kur ishim té vegil sa té na mirr prapa e
jéma. I kam zili asaj moshje. Mund t’jeté se ahirna kishim lehtésiné e
liriné e shpirtit. Ahirna kishim, pa dyshim, bukuriné. Liria, bukuria,
lehtésia ¢’erdhétin pra néng kan paftesjen cé kishin ahirna, pér kété
ng’jan liri, bukuri, lehtési. Ng’ésht urtési, ng’ésht dijturi ¢é mund té
té japé paftesjen. Kur u rrite, ¢cé xé ndérgjegjen e vetéhes sate, del pér
nga mot ka parrajsi. Zé ajo luftje me té jetrin pér t’jesh zot o
sherbétor, cé té gellin té biersh paftesjen ket té rremet, taktika pér
zotérimin té jetés. Génjimi ésht mékat’i par ¢é t’jep pérstypien e
mundésisé. Génjimi té t’helq ket deshir’i dijturis. Dijturia té
shkatarron paftesjen...

“Kush ngé béfet i vogil...”

Ajo moshé néng priret mé, me gjithé vullimin e mirvullim ¢é do té
kemi. Pérkundrazi, ésht dreq vullimi, e mé i keq mirvullimi, ¢é
shkatarron nga gjé. Fjalét e dhon Fernandit mé thartésojin: u i liré, u
me bukuriné e shpirtit?... jam i shtrémbét si nj’udri...

Prier syt ket shpit e asaj gjitonije ket u rrita.

Gjithé dritésoret jan té mbllitura, shénim se mos njeri i banon.

Ket shpi’e Kallogres, ket kisha luajtur tanget mé té bukur ket rinia
pjoté drité, teku dhezshin hilneret t’arté, kishin bén folen jo vet
dallandishet, po edhé péllumbat, ¢é vejin e vijin ka finestrat pa
vitiriata me njé fjuturim i pirtesur. Natin thoj dhon Fernandi se e
banojin kukuvit. Péllese ¢& mos njeri do té ndreqinj, pse gjithé duan
shpin e re.

Guré té hinjét teku banuan pér pesqind vjec arbéreshé ¢é néng kishin,
kam bes, as helmit e manit e dhon Fernandit as timet.

Gjindé ¢é shkuan ditat e tire pa mejtime, pa kujdhese ¢é doj té vejin
mbatan nevojat e nga ditje, me té njéjtin shqetésim, ultésisht natyror,

té mbjojin sarua sénduge me grur, djath, e buké, bute me veré; té
rritjin njé derr... té kénaquré té festavet ket defshin pa dijtur pse...

Pra ja ru dhon Fernandi, pra ja rura u ket kjo gjitoni. Na dimi pse
defemi, dimi pse duami grat, pse ésht mé mir té biresh prapa
librevet... e se si do marr Jurendina...

Gurét té hinjé mé ruajin me 1reptési me vapkésin e tire... u bén
serjozé me gjithé dhémbjet ¢é duruan.... kam bes se mbrénda atyrve
ng’u le mosnjé ¢é diti té thoj:”jam’e vete ndé varrit ture qesur pse
kétu ngé gjeta fare gjé pér me marr me réndési”.

koksk  sksksk  skokok

Si do méma, vete mé qishé. Cuditem se mé lagen syt ture gjegjur
kéndimet grekisht.

Heré e heré mé nget se kéndonj: “Fos ilaron”. Mé hin mé zémir njé
mallinkoni e madhe, pa njé kujtim i pérpikté. Kéndonj e fare gjé mé
shkon ka kriet. Mund t’jeté se ésht vet njé vajtim pér njé mot ¢é
vdigé pér gjithéemon. Mund t’jeté se kéta vajtime jan té ngjitur
fytyrve ¢é ng’jan mé. Mund jeté se jan té lidhur besés se moti ngé do
té kish té shkonej kurr. E moti shkoj e kéta kéndime jan mbetja e té
skuames ¢é ngé do té shkonj kurr. E kaluara priret si fantasm e na
lipin gjak pér té priret pér té gjellonj akoma, pér kété na vé
mallinkonin e zezé kalosh. Njé griepésh te ku vargarismi vetéhen
téné sa mos t’e ndukinj hon’i pafund té gjelles... ka ligjé Nietzsche?
Mund t’jeté...

Ndukinj livandin e aromet ¢é zoti shprishin mbé varrin e Krishtit.
Ndé mes té gjindjes shof Frangjisken.

Frangjiska....

Frangjiska me tha, njé heré me njé fill vuxhje ¢é birej ket njé frym’e
hollé: “Mos ec mé tutje se njé puthje”.

Ruanej mé trual me sy t’egér, fort singuar me llapsin té zezé. Dridhej
e téré. Ngé kish ndrishe shenje gjellje.

Me njé shertim i lezé i lezé léshofej ndér krafet tim.

“Mos mé ndoh” thonej.

Luajtim, pra, shum tange.

Ishe edhé Frangjiska e hollg, e likshté. I ngjitej mir kurmit tim
ndomos se ish mé e ulté. Lénej t’e gelnja si muzika doj, hap pas hapi,
rreth rreth ket odha pjot drit.

Na ruajin, késhtu té lidhur, me zili tjerét, kur gravet ngé mund t’i
ngisnje njé gjisht.

Po na vejim té lez&, pa mendje, pa kufi, té bjerré prapa muzikés.

Kur Frangjiska lodej shtifej ket sexha e shertonej: “Aqé doj té
humbsha”.

Prapa njé muziké kish zén ajo lidhje.

Gjaté njé mésim grekishtje, kur e ndifnja pér diplomin, u kish
mbllitur ket njé mungim i fort me kryet ulté, me loté ndér sy. Pra u
kish ngréjtur e kish ikur ture 1én t’i binej mé truall njé bilet teku kish
shkruajtur: “Té dua”.

Isha i ri ahirna, njé zet e pes vjeg, tre o katér mé i madhé se
Frangjiska, mund té birsha prapa asaj, mjeshtér. Jurendina, dhjet vieg
mé e madhe se u, mé kish bén burr kur kisha gjashtmbédhjet, po mé
kish 1én pjot deshire ¢é nani Frangjiska vin’e ngushullonej.

Edheé Frangjiska u mbjak e u majé. Kéndon pa bindje : “sono stati i
miei peccati” ket prixhisjuna me Krishtin té vdekur.

Gjegjet mé e fort se gjithé vuxh’e Jurendinés.

Ndomos se moti ngé hapu, zoti ngé holgi dorin.

E grat sa mé té kéndojin grekisht lavdin e t’Ynzoti e misterin e
synkatabasis e tij me gjithé teologjin e veshtir ¢’ ata tropare thon,
ven litisht ture vén ndé mes té mékatét e tyre. Méket pér me geshur
¢é merituan vdegjen e Peréndis? Fare gjé mund té lidhinj Peréndin.
Fare gjé mund t’e detyronj, mé pak se gjithé meketét e njeriut.

Jan kryelarté kéta méket, e kush i bén, pér té meritojin kagq.

Edhé pa méket Krishti do t’u kish njerzuar, thon disa.

U njerzua e desh té zgjidh fatin mé té ligé ¢é mund t’i ngas njeriut.
Pse do t’ish njeri njera ket fundi, njeriu mé i bjerré, mé i humbur: vet
kush biret jeton. “U jam gjella” tha. E gjella kétu ésht sa mé pak, aqé
sa Peréndia ésht mé shum, ¢é njeriu mund té meitonj.... Krishti me
mortjen e tij ngjiti kéta dy matje... mund t’jet...

Po gjella ésht kjo barré e réndé, pa senx, pjoté angéthe, ka e cili do
té té shkrakonj njé Peréndi ¢é té méson t’ecish mbi ujit pra ¢’u bére i

liré ka gjith té vlerét e késaj jetje. Pér kété e vran: ish’e i nxir pérposh
kémbévet gjithé sigurit. Pér két e vrasjin ture harruar se ket pakézimi
nga njé preméton té shpétonj ka bota e ka magarit e saja e para té
cilavet ésht se kjo boté ésht dregé se si xum se ésht...

Cé méket ka bén Frangjiska, kjo Frangjiské ¢é nani gellin pa ulur syt
mishin e saj t.& majim e té shuajtur ket kjo prixhisiun pa bindje? E ¢é
mekate ka bén Jurendina, mémé bilash té bukura, té cilat bén bila té
bukura, si ajo kur ish e bukuré pér kundin e njéj peréndije ¢é do se
vet gjella ka té jetonj? Ajo thoj “Digélisim”. Shum pak pér té shtiesh
njé Peréndi ket varri, pra ¢’e vargarise ket njé kryge.

Sot pér mos té kamaronja héngra shtridélat e mémés pa ngulli, njé
grep. Ngé piva veré, ngé héngra mish, pér mos té burthonja sa i huaj
u béra. Pér té njéjten ndjeté jam két prixhisjuna.

I dhe dorén Frangjiskés. Edhé e putha.

“Cé nové. Biatu chi ti vidi” mé sulet.

Edheé Frangjiska € mémé bilash. Mund t’jeté se ato bila uléjin syt pjot
turpé si e jéma, mund t’jeté se si e jéma i besofen ndér krafét njeriu i
trubuluar, i babartur, pa ngréjtur njé gjisht, si té gélluame, ture
zeksur té lumétin mbé radhé.

Ndérroj zeks Frangjiska. Esht pjot senxé. U bé e bindur té gjithé
magarivet té botés. Dreq si merikane...

E mbllijtur ket bot’ e saj mimarin até mortje ¢é nganjé deshiron pa
ditur. Ket sigurit. E gendruar ket vetéhea e saj.

ME rréfien entusjasté, ture 1én kéndimet e litinjévet, sa dhera, sa shpi
bjejti i shoqi ndé Merkét. Frangjiska u pruar ka Merka pjoté unaza
ndér gjishtrat. Fshefin syt, té vegjil si malé gilpérje, ndé mes té dy
kokazé té fryré si paneta, prapa ugelé té mbdenjé pjoté lila. E trashé,
si gjithé ata ¢é priren ka Merka.

Péshtoj ka mésimet tim.

Ngé desh té dij honesh: “la vita ng’é poesia” thot. I pat kujdhes
gjelles e saj. Gjet botén e ngurté sé cilis sosin t’i pérgjegjesh se
dishirimet béfen té vértet. Kush e di ndose Frangjiska, cé thot shum
té vértetje té vlera, di e luan akoma.

“Do té humbesh ankora?”. Me njé buzqgeshje marréveshje mé bén
brité. Ka mbéshetjet nani. Két heré ulénj u kryet i turpéshém: ngé

44



bjejta dhera, ngé bjejta shpi, ng’u martova, ngé béra bilé. Mund t’jeté
se u bora ndé mes té shumé tradhétime. U facova pérsipér shum
hone.

Fjalét e gjest’i Frangjiskés mé pérshkojin ture mé 1én i taraksur.
Vrenj pér sé llargu Dhimitren e mbéshtétur ket nj’angon shpije ture
vrejtur prixhisjunin pa kujdhes si gjithé té rinjét.

E pérshéndet ture tundur dorin.

Ajo m’e rrén: “Cé je bén kétu”.

“Detirin”.

I gasem ket veshi: “Ke ligjé ti, mos u marto e mos u majé”.

Meé shtringon dorin.

I geshjin syt, ture shkilgier ket drit’e natés.

Ngjatet e mé shtie njé puthje te fagja: “T’ haristonj”.

Simbjet erdhétin shum turista pér javin e madhe. Kéta té huaj, pa gén
té huaj, ngé zén rrécet mos gjikun, e té rraxhuar ven ture gellur kétu
e kétjé paragénéjen e sigurté e tyre pa turpé.

Zoti ésht i kénaqur se i erdhétin shumé té kétyre té bekuar ¢é din e
fitojin botén, dreq si urdhéroj Peréndia.

Njetér vrundull entusjasmi mé jep njé marr mendje.

Pér té burthofem dakord me zotin, bénj cerin e picucit e i thom se
katundi meriton gjithé kéta litinjé. Kush e di ndose erdhétin pér
Krishtin ose pér cerimonit ose pér té shkojin motin se si ata ¢é kan té
shpétojin ka kujtim’i mortjes se si thot Pascal: pér divertissement.
Kush e di ndose xun t’ecjin mbi ujit... kristheré té rremé ¢é tradhtuan
jo vetim premtimet e pakézimit, po ju shtum me gjithé zémér ndér
krafet e magarivet té botés...

Cé vet’e vé né kufi?

Nani ¢é prixhisjuna firnoj, u hap gielli.

Njé hené e lajturé bén e shkilgen terracin té lagét.

Nani ka cimineret kamnoj hipet mé i pagém, i zbardhur ka drit’e
hénés.

Ndér yllet burthofet vet pramenda e madhe.

Ka Sybari duken gjithé dritat ¢é rrethojin detin ¢é shkilgen pérposh
hénés.

Heéna é zonjé sonde.

Esht e njéjta, késhtu duket, ¢& ng’u mbjak e rri mé giell pa kufi, pa
dishire, e varur ket njé honé pa fund.

E ruanj, e mé ruan, pa turpé.

Néng ge ajo e gellur mé para ndér vreshtat o ndér vallet t& veshej me
stolit e bukurisé se pra t’ish e xheshur e e 1én ka gjithshorcit, e gellur
dhung, e vargarisur midhis dhémbjet e saj. Ajo u bé e huajé par se té
béfej e huajé, vdig mé par vdekjes, pa kujdhese pa mejtime pa kufi.
Nani ri paragitje e thjeshté ndé mes té giellit.

Adunarem, po, se kjo vdekje par vdekjes, ki pakufi, ki pakujdhes, jan
njetér siguri.

(& mé magjepsjin, jo mé pak se sigurit e Frangjiskés.

Gjalpri zé bishtin, si kula¢’i Pashkévet.

Kam té marr frymé e té ¢frynj thellé ture u vén kocaposhta, si mé
mésoj njé mjeshtér, pér té képutinj térkuzin e mejtimevet, e té
kujtimevet ¢é mé pérshkuan si nj’éndér mendjen...

Njé puhi e holle hipet ka deti.

Hinj ket errési’e madhe e shufet edhé héna. Dhezet vallj’e Dhimitres
¢é do té ver mbatan pamjevet té botés, mbatan sigurit e s’jémés...
Menat ngé do té zgjidhen kumbort ndé mes té aromés sé dhafnis?
Mund t’jeté, mund t’jeté...

Gjithénjéherje u gjegj sirena e ambulanxés e njé thérritje e ligé: U
vargarisé Dhimitrja.

Gruaja ime
‘ISo0 6oun
(Genesis 27,27)

Dhezi sigaretin. Holgi fort, e pra ndérsa kamnoj i dil ka
hunda, zu fill e rréfyejti:

“E diné gjithé se gruan time e rrémbeva. Ahirna mund té mé
kishin preré edhé kocin. Ng’é si sot ¢é jan té gjitha lleka.

Gruaja ime ish e buté e buté. Vrenej ngamon mé truall. E kur
i fjisnje béfej e téré e kuge.

- Ng’e ke gjufin té pérgjegjesh kur té fasjin?

Dukej e egér, po kish syté shum t’émbél pér t’ish e egér edhe
pér mbrénda. Si kle kle, mé zu njé oreks i madhé: kish’t’i puthnja até
buzé té hollé si njé pjasje dhe e bardhé sikur se kétje gjaku ng’i
shkonej, e kish t’i ngishnja até likuré ¢’i fashqonej sa ménxité
kurmin té hollé si njé kallmé. E krafét; kisha njé shtipje té cuditur, se
do t’ja kisha care ndose do t’ e kisha shtringuar mé se sa sosnej. E
vithezit doj t’i kisha ngar, ato vithez, té shéndoshta, ket njé kurm cé
dukej i téré pa shéndet.

Ndérkaq hipej si njé burré te shkalla kur mbjidh ullinjté e
ngrénej vallunet pjoté rrush sikur se ju kish piksur mé kurm fuqia e
dhjeté burrave.

Ndér té vjelat kur me kazjunin t’i ndifnja té ngrénej vallunet
pér t’ja ngrakonej gadhiurit, njé ndér punétorét mé tha: “Shi’ ka ke té
vesh, ng’é viskot pér dhémbét téndé e pra do té t& mbitinjé cunjet. £
e bilé patruni, ty je vet njé furiz.

Shkonja i vetém mbrémanet e mia, ture e marré vet ket
mendja ime, e lénja ujérat tim té vejin si ujé muzkje ture pérséritur i
llavé émrin e saj. I puthnja vithezit...

Njé dité ¢’u pérpogétim ajo sipér gérshisé u poshta, uli syt
mbi mua e pa théné njé fjalé duroj shikimin tim pa, si dukej,
trémbési.

I the se i dukéshin shalét: - Ngé ke turp t’i burthosh shalét
njéj burri? Ngé ke turp se u rri kétu pérposh?

Ng’u pérgjegj, e vaxhdoj té mbjidhé pemét pa u babartur e
ture zgjiruar shalét pér té arrénej njé degé mé e lart.

U babarta u ¢é rrinj’e ruaja ndose ja arrénej njeri e sidomos i
jati o e jéma o i véllai ¢’ish mé i egri se gjithé né fémilé.

E zura e pércolla vakand me grikén e thaté pér gjithé
shgetésimin ¢é mé vénej kurm ata mishé té bardhé ¢é shikonja.

- Shi’ se u ngé tundem ka kétu e kur té zdripesh ka gérshia
do té té marr. Ti je mé vé mé kurm njé oreks té math.

Ng’u pérgjegj as u tund ka dega teku kish hapur shalét té
rrinej n’ekuilibér. -Ngé ke gjufé té pérgjegjesh, shi’ se u
vazhdonj e té ruanjé e kur do té zdripesh u té vé duart kalosh.

Duart e saj vazhdojin e mbjidhjin gérshi. Nga cik lénej té
bijin disa veshé. U kisha bén i téré lucé e ngé do kisha ditur té thoja
cilét ujé mé lagnej.

Meé shpétoj ka situata delari ¢’ish e shkonej me méndrin.

-Guanju, ng’u adunarte se kjo € e pjekur?

Kur ajo pa delarin vu vestin anamesa shalvet e zu fill té
zdripej ka gérshia.

-Thuaja njé fjalé kétij xhuvinoti - geshi ¢obani.

Ajo u anangas me panaren pjot gérshi e turé u burrartur
j’arru ket kazini ket ish’e pérgatitjin té ngrénit e té& korravet: gepé,
ullinjé, ruvdata, pérsut...

Aso ditje ngé héngra, ndifsha i ngosur.

- Shi’ se ti e merr ndé bithét e vdes - mé pérqeshnej gruaja e
delmjerit - Ky trimé do té béfet nga dita mé i likshté e do t’e marré
ndé llunjét.

Pérgeshja e gjithéve me béri mé té rréziktar: kish t’ish imja,
kish t’i burthonja gjithéve sa vlena, dreq me njé grua ¢é ngé kish si
t’ish imja.

J’arru mé gusht rasta.

Pérposh shkandrisé mé té madhe. Kur gjithé fjéjin mezdité.

Ish dité pjot cinxra. Ahirna ishin cinxra pa kufi. Nani ¢é
dorrokopstim gjithé dherat, se kish té stisjim shpi, u llarguan ka
katundi cinxrat e dallandishet. Vera éshté ngamon mé e getme, ngé
llarisin fare gjé. E ti e di ¢’ésht njé kacamite? U bét gjithé gjeometre
e nga njé desh té stisnej shpité e tija sa té mbjonej me té holla bankat.
Kini nga njé tri makna e pér tri makna héngétit gjithé petkun.

E di. Edhé u béra kété gabim té madhé, edhé u i vura kété
halé ket goj’e katundit. Po u kisha njé pretekst. U kisha leré ket nje
katoq te ku mbjidhéshim si kafsha e fjéjim njeri sipér tjetrit.

Ahirna ishin hardhla mbi muretet, arvuret pjot cinxra.

E sa té gjegjénej cinxrat ajo comé kish vatur ndér dherat.
Dielli i pogi kocin dhe e zu njé marrmendje e madhe.

E gjeta ndé mes té kallamevet té fiqur. M’u duk e vdekur. E
mora ngrah e ja gella s’jémés.

- Nga, nga, ec mirr ujé té ngrit. Lag njé cinxullé e sillme.

Ndérsa venja ture gjetur cinxullé e ujé frisku e jéma e kish
ngjatur mé shtrat e i kish nxierré vestin kalosh. Ish e téré e lagét
djersésh. Pér shkandrin e pér ethen dridhej e téré. E pér sémundjen
nani e jéma m’e ftonej pér likuré vet me zlipin. E desha ndutu mé
shumé késhtu e sémuré dhe e vdekur si ish.

U ngordha i tér. Zura e dirsita edhe u. Mé zu edhé mua njé
marrmendje, ndérsa lagénja tirqit.

- Je m’e jep até cinxullé, ¢’ je pret sa té vdesé?

E jéma zu fill e i shkoj cinxullin ndér ballé, ndér shalé.

Njé e sémuré ng’é mé njé grua, as né virgjir ¢cé ngé do paré.
Si njé jatrua mund t’i kish véné duart kalosh pa trumbulsi?

Ndérsa e ruanja pata zili pér sémundjen e saj. Do t’e kisha
pasur ngamon e sémuré... késhtu e papérgjegjéshme...

Mund t’jeté se njé déshiré e tillé ng’é fare e miré. Mund
t’jeté se edhé u kish t’isha i sémuré. Po kle ahirna ¢’ u taksa me
vetéhené time: ka t’jeté imia...”

MEé ruanej i vréjtur ture cfritur kamnua ka hundét, pra ¢’e
ndukeénej gjat gjat ka sigareti.

“Ju ¢é dini. Ju e shtut si léng pjénsi. Ng’u lodhtit pér fare gjé.
Graté ju i sielljin mé shtrat prindrat. Gruaja sot u bé shérbesi mé i
liré, i mé pacmim té botés.

Ka do prire gjén njé ¢é té preté me shalét té hapta. Na kish
t’e dérsijim...

Si do kle. Kle pérposh njetér shkandri gushti ¢’e pe se vej
njetér heré ndér kalamet. Kisha bes se doj t’j’arrénej ménevet ¢é
nxijin me korronxezé.

- Leji té rrin korronxezét. Mos kam té vinj njetér heré té té
marr kur do té té vilakosinj vapa? Ea hir, ea rri mé hje...

Sikur t’e kisha téhelqur me kush e di té cilin mjalté, la udhén
e korronxezévet e u drejtua ka kaliva e delarit. Mé ruanej si e
magjepsur. E dyta heré ¢& mé mbanej syté kalosh. Po i uli mbjatu. E
njé dridhém i skundi kurmin.

- Je njetér heré pjot djersé. E di se ndose bier ujé me djersét
mund té té zéré gje?

Nxuar mbjatu mbrolat kalosh e gindroj vet me zlipin: e ti
bém si méma. Lagim me ujé frisku.

Qindrova palivizur si njé shtatull. Ruanja pabesim shfagjen
¢é mé paraqitej pérpara. Kur e kisha par té parén heré ndér duart e
s’jémeés i turpéshim llargonja syté, ng’i kisha vén shumé re kurmit té
saj.

I ruanja nani kémbét me gjishté té vegjil e té kérrust si
marroca sipér njé fill bari. Shalét rrubullage rréjiréjin njé mes ¢é
hapej si njé spaz me mushkulet e barkut té sheshét.

Kétje cera ime mund té birej.

Trungu ish i vogél ndaj rréjestin e kurmit, sidomos ndaj
shalét rumbullage e té forta. Dy sisé té vogla ... - ngé mé pilgien
kurré grat me shum sisé: sa mé sisé kan mé ¢oma jan...

- Do se kam té té shpjeksinj leshté?

Njé fill vuxhje mé zgjoj ka magjepsja ¢é mé kish marré.

- Ngjatu ket lliterj’e delarit se té laginj.

Kisha marré njé hjiropane ka shkallandruni dhe e kisha lagur
ket ujét e karroges.

- Ti do ruajtur méparé.

- Cé ke té ruash? Bé nga, do se ka t’j’arrénj njeri?

- Do t’e bémi njé lozje? Véru ket kakava se té laginj me
pompin.

- Shi ¢é ke té bésh, e anagasu, le té rriné cotarité ...

Pérgjunjaz sipér kurmin e saj zura e e lajta si e kish bén e
jéma.

Pra zura e i 1épijta barkun.

Dukej si njé shtjerré gati pér t’ish i thertur.

La t’i hapnja shalét. E mé zu nj’oreks i math, sesi do t’i zér
njéj ulku kur ndien erin e gjakut.

Ish e ngrohté dhe e lagét. Cili éshté ki mérakull cé té bén e
dishéron té spavesh...?

koksk cksksk kKoK

Shkuma e birrés u kish e téré e spavur. Ngréjti qelgin dhe e
piu me gjithé njé frymé. Teri buzin me kurrizin e dorés.

Na thomi, thomi, po ¢é thomi? Vet fantazme. Vet tringélle
fjalésh. Ti thua po po me kryet. Po sesi mund té dish até ¢é ngjepsa
u? E ndomos se e mbajta me mua, ngé ngjepsa mé, me até grua, até
¢é ngjepsa ahirna.

Kle néma ime, ajo e para heré. I kécenja nga mbréma ture
kérkuar pashpresisht até vélim mortje e sé parés herje.

Bén e mé béri vet shum fémilé po jam akoma fatkegsisht i
gjallé e i zjuar... edhé ajo mund t’jeté se kérkonej até dejmje té sé
parés heré, pse ngé mé thoj kurré se jo, kundraz ish ajo ¢é shpesh mé
téhilg e pra hapej me nj’orekés té madh. Pra pér gjithé ditén
mé vrenej e egér e me urrejtje...

U bém té hinjét, u trishtuam ture kérkuar té pérséritjim... ké?

E na mbajti, na lidhi, na pengojé dimri i pakénagésisé soné.

ksl sheksk skekk

Kisha harruar té té thoja sesi e rrémbeva.

- E nani? i thoja u, pra ¢’iu mbraza mbrénda, nani si bémi?

- Shtiri sallacin derésé. Mé tha ajo e pagéme.

Pra muar hiropanen. Teri gjakun ¢’i ndotenej shalét.

- Za vére ket dritésorja si njé fjamur e fitimit ténd. E mos u

llavé. Ea se mirremi njetér heré.

E zu njé muzike e hollé e forté, e ashpér dhe e émbél cé na
dejti pér ngé di sa mot.

- Priru, thérrisnja, kam té té puthinjé kokazit e bithés.

E ajo: Ea ea ea, késhtu késhtu késhtu

Njeriu i ka turp kurmit, u ja bekova té téré gruajes simé, pér
kété mund té té rréfinj até ¢é do té duash.

Po rréfienj edhé pse kam té ndélgonj pse kle gjithé njé
mashtrim. E ndose Peréndia ngé na nganonej...? po qofté i bekuar e
doksa qofté e téré e tija...

Kur pra u xu ku ishim té féshefur e ¢é vjen me thén ajo
hjiropane e ndotét me gjak, i jati zu e thérriti: Veni ju ka zoti o kam
t’ju e siellé kétu...

Celi njetér sigaret. Ruanej llargu mbatan limtin e gérshivet:

- Pse rrufiemi? Jemi picucra e pérdhugéra. Ngé dimi e
béfemi té bindur se gjithésej shkon. Ngé jemi té bindur se génjemja
éshté pse na jemi si kikllikiu i natyrés e lozja e peréndivet.

Rréfiemi se té béfemi té bindur se shurbiset i bémi na...

“Je vjenéeeéee” ajo thérritje ish si nj’ulurim ¢é cakosnej
getésin e llakavet. Ahirna banojim ket kazin’i vreshtés. Lénja té tjert
puntoré ndé mes té udrivet e hipsha ka kazini. E dinja ¢é mé prit.
Ndomos se e lodhénja e mé lodhénej, mé kanosej: Cé té z&? Ng’je
mé i miré?

- Psetisije, je e miré? Di e bén mé si té parén heré
- Ngé té pélgenj mé. Mos vete edhe ti ka Betina?

- Eti ka vete?

- Qellém rispjet, delar - vréhej ajo.

E rrémbenja njetér heré me térbim, me furi. E nga heré

gjimtomej gjé.

Ngé je mé i miré.

Ngé je mé e miré.

Ti bilarug ke té dish se fare gjé priret.

E zu e kéndoj: Ku vate moti/ ¢é ish mé njéhere.

Gruaja ime? Ngé mé denej mé.

U get njetér heré. Muar gelgin e nduki njetér kloq birré.

Do t’e dish vértetjen? - zu fill — kish ligj masar Xhamatista.

Njé heré, ndérsa i kishim kujdhes méndris — kishim jacin

ndér mbersat e Shimremalit — kish zén njé shi i madh e vam

e u rékutétim ket kalivja. Ahirna mbaroj getésia joné, zum

fill disa diskurse, e si ge e si néng qe Xhamatista mé piejti:

“Po ti i kércen akoma sat sogje?”

“Pse ti jo?”

“Jané shurbise pér té rinjté. Po pra ¢é bére njé ose dy bilé,
sesi mund t’i kécesh sé jémés e tu biléve? Esht sikurse do t’i
kécesh mishit ténd. Mban mend kur vure kuroré si thoj
prifti? Do té jini njé mish i vetém”.

Képuti rrifimin.

“Putér’e té ligut. Kish ligj Xhamatista. Pas tre bila sesi mund
t’i kércenja s’e jémés e time bilave? Zura fill ¢é ahirna t’i
vénja kufi adurit té kurmit té saj. Kish adurin e sime bilje, sé
parés e cila fort i gjit s’jémés né gjthésej. Po ge ki akund ¢é
mé trubulloj truté. Njéheré ¢’i kérceva sime shogje pata
shtipjen se ish’e i kércenja sime bilé. Ahirna e desha me njé
térbim té madh. Kur mbarova, u shqgita ka kurm’i sime
shogje me njé zding té madh. Po ¢é ng’i volla kalosh.

Ajo tundej e kénaqur mé shtrat: “Cili shéjt té béri
mrakullin”.

Mrakullin e kish bén ime bilé.

E ¢é ahirna ng’e ngava mé time shoqe.

Kish’ té kisha vat me ndrishe gra? Me Betinin si thoj ajo? Po
u ngé donja njé grua si do té ndodhej. U donja gruan time.
Até ¢é kisha vreitur e bardhé pirposh gérshisé.

NJE NGJITJE TE MALI

Kur ja arrum ka “Vér’e avullit” e pa brinjin e madhe,
Tereza tha: “Perché non saliamo di qua?”. I the se dheu ng’ish i
ngurté e se pérposh barit kish vet shuré pak té géndrueshme.

Tereza ngé desh té dij faregjé, vrenej até brinjé e doj té
hipej, si hipej ket shkémbet e Piemontit.

I the Turit: *Ti si thua? Esht shurbes pér m’e bén?”

Ngréjti krafét pa théné fjalé.

“Ti u hipe ndonjéheré kétej?”.

“U kur isha i ri e vinja kétej me méndrin shkonja drejt
pse kétu kafsha ngé kish ¢é té kullotnej. Ngé she’ se jané veté
galire té thajtur”.

Pra ruajti lart ket mbaronej brinja me njé kuroré
fagarelesh: “Kétje sipér lefen képurdhé té mira, ndose gruaja
jote do, hipemi kétej késhtu j’arrémi mé njize sipér”.

Mé kishin théné se Turi, megithése kish trizeté e djeté
vjec, hipej mbi brinjat si kacamite.

“Ndose e bén ti, mund t’jeté se ja bénj edhé u” - ju
pérgjegja me njé cik arkancje, u ¢’u kisha rritur ket njé gitet e
venja ndér malet vet pér njé shtitje pa rrézike.

Kisha par ndonjéheré Terezin ¢é hipej ndér shkémbet,
pa trikuza e me duart e xheshura. Ngé kisha dashur kurré t’i
venja prapa. Ulésha ndér kémbét e shkémbit dhe e prisnja ture
djovasur ndonjé libér.

Turi mé ruajiti képucét qiteti e u vu e geshi: ”Kem té
geshmi me ato carithe?”

Ruajta mokasinet tim e i the té dyve: “Ecni, se ju e
arrénjé ture u hipur ka karrera anamesa fagjevet, me kéto
képucé ngé kam ku t’ju vinj prapa”.

Tereza, e veshur si ngamon me “fuseau”e carithet si njé
“free klimber”, kle e para ¢é zu e u hip, po me véshtirési, pse, si
kisha pandefur, dheu shurje zu e i shkau pérposh kémbévet.

Turi e vrenej ture geshur, pra i dha njé vuxhé: ”Aspetta
a me, signori”.

Dha dy kércime e ja arru “sinjorinés”: “Devi salire di
corsa se no scivoli in dietro”.

Tereza ndomos se hipej si alpinérat — tri té patundur e
njé né livizje — kish véshtirési, aq sa Turi kish t’e prité t’i
ndénej dorin pér t’e hilqé prézé ‘tij, o e 1énej té shkonej, pra i
vénej duart ndér bithé sa t’e ndihnej t’ja arrénej ndonjéj rrémbje
me té cili ndihej té hjipej.

Kur hita te karrera ¢é hipej ndé mes té fagjevet ng’i
vrejta mé, m’iktin ka pamja: ku u kishin humbur?.

U anangasa s’a t’ja arrénja ket cuka par se t’j’arréjin
ata.

Ngjitja edhé pér mua, me mokasinet ¢é kisha mbathur,
kle e véshtiré e pat’ té prisnja sa té zénja frymé.

Kur ja arrura te ¢uka e brinjés isha i téré i dirsitur e me
zémrin te goja.

U facova ket brinja: pandefa se Tereza e Turi ja kishin
tash arrur ket cuka, pse ng’i shinja mos gjikun.

Dhe njé vuxhé. M’u pruar vet ehoa ka té tjerat brinja - e
njé fishkéllim qifti.

Zura ture pérshkuar karrerin i sigurt se Turi e Tereza u
kishin drejtuar ka sheshi e klishés sé Shén Méris sé Malit
. Nga cik jipnja njé vuxhé ture thérritur kur Terezin, kur Turin.

Nga vuxhé, ngamon ehoa - e fiskéllim’i qiftit.

Sa té bénja njize, le karrerin e hita ket dushku, do t’ja
kisha arrén mé njéhere sheshit e shén Mérisé.

Kur isha po t’jarrénja pe, pér sé llargu, Terezin prapa
njéj fagu. Kish leshté té shpjeksur e ndreqénej T-shirt-in ture e
kallur ndér tirqit. Me duart anangasej té pastronej krafét ka
fjetat, ka barté e ka pjéhut ¢’ ju kishin ngjitur kalosh. E kuge
ndé certé, ndérsa hilq tirgét ndér gjunjé, mirr frymé anangast
ture théné: “Mamma mia, mamma mia”. U fsheha dhe e le té
ndreqej. Kur j’arrura e piejta: Sei caduta?

“No, si” u pérgjegj e shtoj e babartur: “Turi e andato a
funghi”.

“Certo che ¢é una freccia, quell’'uomo. Una forza della
natura. Alla sua eta”

“Eh” u pérgjegj ajo, ture ruajtur ngamon pér trolli e ture
shkuar kurrizin e dorés ndér ball.

Aso ditje ngé shtova njé fjalé, vam té getmé te udhét e
malit. Kétej e atej vet njé tringéllim kumborsh: njé méndér qesh
kullotnej ket shesh’i Kampllongut. Mé tutjé njé méndér
kuelésh, me dy o tri pullelj. E gjithaparu qetsia, ¢é& mé
méshonej.

Tereza mbet gjithé ditén si e magjepsur me syté
té kuqé e té lagét. Ngé dita kurré pér ké do té kish qajtur.

Kur j’arrum mé katund, desh’ t’iknej: U ngé mund té rri
mé kétu.

Muar maknin e u nis.

(’aso ditje ng’u pam mé.

DERA
Xhesufatit Kaparelli,
Kushllirit tim gjuhsor, njé haristim

U hap dera e hiri njé kolpané erje ¢é shuajti qgiriun ¢é

dritésonej stanxjen ket ajo ishé ulét prrézé zjarrit.
”Kush ésht?” Tha, pa ruajtur ka dera. Ket muri i ngjatej hjea nani ¢é
vetém flakat e zjarrit b&jin drité. Tu pérgjegj qetésia. Po kle njé
moment. Njé shkeptim i fort mbjoi pjot drité kamaren. Macja vate u
fshef pérposh shexhuliges, me njé shértim té shkurtur.

Njetér moment getésije; e prapé gjémoi sikur se ish e i bij
shpia e téré kalosh. Gjémimi vate ture u bjerré matulla matulla si ka
farnitat, ka Altumunda, njera Sibar. E shtringoi breshri. U hapé njetér
heré shkeptimi. E njetér heré i fjandasi se mé deré ish njeri.

“Ta, je ti”. I jati ngé mund t’ish, kish vdekur ka ca moté¢; e i
kish vatur prapa edhé e shogja.

“MBE, je ti?”. Iu pérgjegj pupani gjémimi, e breshri ¢é& nani ish
i hjedhur ka njé eré e fort. Zu fill e u batir edhe finestrolla ndé
tavullat. Né zjarré bijin koge breshri, ¢é ture ziejtur hollé-hollé 1&jin
pika té zeza ket hité.

Doj’ t’u kish ngréjtur té venej ket tellefoni té thérrit cien, e
cila ¢é kur i kishin vdekur prindét i rrinej akortu. Po njeri ish mé der
e e ruanej. U stringua me gjunjét mé sjet e mbulliti sit. Ndiejti se i
lagshin, e njé lot iu kallar ka kokazit e cerés. Mos t’ish méngu e mir
té ngjaténej dorin té mirr giriun e t’e dhezénej...?

“E’ una lieve isteria. Tipica dell’eta”. 1 kish thén jatroj
Kosenxé ket e kish gellur cia pér ata diskurse “strani” ¢é e mbesa
bénej her’e heré. “Le passera non appena avra trovato un bravo
ragazzo che le faccia gli occhi dolci. Fatele frequentare qualche
coetaneo. Mandatela in discoteca...” Cia doni t’i kish thén jatroit se
diskoteka Firmozé..., po i vdigtin fjalét né gjufé. Po ai Xhusepa...
ndomos se ish i madh, ndomos se kish fémilé. Do té kish dashur Yné
Zot t’i nxir até mbag asaj vashzje me kocin pak e sigurté. Sa déme

bén mortja...ata dy prindé, njeri prapa jetrit: i kish marré té dy
kangarea. E kjo vashiz pat lénej té venej mé skollé, ket, kem’ t’e
thomi té dreqtin, ngé benej shum beni. Po alminu do té kish mbetur
me shokét e prima o poi njé dhéndirr do t’e kish gjetur.

Nani ki Xhusep, ¢’u kish mbjedhur ka Xhermania, i vénej njé
cik turpé: ajo ish njé cik kriature, ndomos se kish tetémbédhjeté vjec.
Ka i kish ardhur nxe Xhusepés t’i vénej syté kalosh? Certu, ndose
kish pasur ndinxjun t’e gellnej ndé Xhermaniet do t’e kish nxierr ka
katundi e ka gjufté e ligat, po i bekuari u kish vén me kocin e
ngurteé...

Gjegji se njeri e thérrit pér émri. Shkeptimet kishin firnuar e
gjémimet ndishfin llargu llargu. Edhé breshri i kish 1éné llokun shiut,
¢é nani binej i hollé i hollé e gjegjéshin vetém ujérat e llavinavet dhe
té kanalletavet.

Gjegji njetér heré émrin i qarté, dreqé sikur t’ish Xhusepa két
heré. Mund ish se Xhusepa kish profituar té drités ¢é kish ikur t’i
hinej mé shpi. Po pse kish t’e trémbénej? Cé motiv kish. Ai ish i zoti
té hinej e té dil ka shpia e saj kur té donei.

“Xhuse, je ti?” ng’iu pérgjegjé njeri. Ndle]tl vetém si njé

frymé ¢’i frynej ndér vesh. E émrin. Emri ish i saj. Emri. Nj’émér té
gatrarin. Nj’émér té ndan ka gjithshorgit. Kur gjegjin se njeri té
thérret, béfe i vetim, ngé ke ka té fshefesh, do vetém se t’i
pérgjegjesh. Pér té cilin pérgjegjej? Cé donej nani ki ¢’e thérrit pér
émri. [u duk se ish e para here se njeri e thérrit pér émri.
Ndiejti se barku i ngrofej. Shtringoi gjunjét me sjet ndutu mé shumé.
“Cé je mé bén” tha ture qgajtur. Njé kolpané erje, két heré ka
¢iminera, i pruar matualla matulla fumatin. Kollisi pa frymé. Syté
zun fill e i dogjtin. E njé dridhim i ftofté i drodhi kurmin.

“Cé je mé bén, ¢é je mé bén?”.

Ra ka shexhuligja e vate mé truall. E lefi hollé hollé si njé
kulish: “U ng’e di ndose dua. U ng’e di ndose dua”.

Meé vatér shkeptin gobaget lisi. Magja u trémb e vate ture
gjetur njetér llok mos t’ia rréjin ndilat e gobacevet ¢é shprisheshin
llargu gjith’a paru.

Kur u pruar drita, u gjénd gjaté gjaté mé truall. E kish zgjuar
vuxh’e televizjunés. Ket njé film amerikan dy makna ishin e
mirreshin prapa, me njé rumurat té madhe. Frigoriferi kish zéné
njetér heré té zienej i but i but. Magcja u kish vén kulag sipér shexhés
dhe e ruanej me syté té krrusté, t&€ dhémbur ka drita.

Gjinekollogji, ture lajtur duart, me njé buzéqgeshje té gjaté e
té kenaqur, “Cara signora, tha, stia tranquilla: sua nipote € integra.
Per il resto non so che dirle, non so se € un bene o un male vivere di
fantasie. Sa, i tempi moderni ci chiedono di stare con i piedi per
terra. Basta il cinema per sognare, dicono. Per quanto mi riguarda
non so che cosa significhi questo. So che tutti sogniamo, anche
quando stiamo con i piedi per terra. E una bella allucinazione la
realta. Non so se mi spiego. Per il resto, io torno a consigliarle di
portarla al mare. E una bella ragazza, per dinci. A diciot’anni, poi; in
che mondo vive?”

Ture u prjerré Firmozé me autobusin, cia vej ture i théné :
“gje’, bém njé pjaxhir, ea e 1ri ka na. Cé bén vetim ket ajo shpi e
madhe? E mos i thuaj gjé njariu. E nani, si arrévomi, thuaji gjé
Xhusepés. Gjegjim mua, mund t’jeté se gjénde mir me até. Esht njé
burr pjot senxé .

MEé shpi, ket shpia e madhe, ka ngé desh té dilé, pse ish
shpi’e prindévet, u ndie njetér heré me barkun e fryté, i xhirarnej
koca, i vin té villnej. E ajo vuxhe ¢’e therrit me émrin e saj.

Muar kocin ndér duar. Mbulliti vesht e vej ture thén: “ce do
ka u, ¢e do ka u? U kam ndrishe shurbise ndé kocét, lem té vete. Che
senso ka tutto questo? Shi’ ka ke té vesh, shi’ ka ke té vesh. Ng’é mé
mot pér kéto shurbise”. Ruajti me syté pjot loté tellefonin. Ngréjti
kornetin e béri numerin e Xhuzepés. Ture pritur se njeri t’i
pérgjegjej, ndérroi mendje. Uli kornetin e béri njeter numer e ture
geshur: Mariu, jemi nel duemila? Pse ngé vjen e me merr se vem’e
luami? Sibar, o ku té duash ti”. Pra muar magen mé doré. Celi
manxhanastrin e u vu e luajti. Béri di o tri xhire ndé mes té stanxjes.

63



U fermar ture rujtur mé truall: “che senso ha tutto questo, che senso
ha?”

Gjé fjuturoi llargu ka finestra, ka e cila dil ture mbjuar gjitoniné
muzik’e mangjanastrirt. Fjuturoi me pendat té gjera, ture kénduar,
njera ket drita e llambjunit ket pérpoqi ballét e ra e vdekur mé truall.

Menatevet, kur Xhusepa me fshiesin mbjodhi kurmin e njé
kukuvije, ture e véné ket kamjon’i spacaturés tha :”Firmozé ngé 1én
té rronj fare gjé. E vran edhe kété”.

“Di lei non si é saputo pit niente - mé tha Mariuci - sparita
nel nulla...- e pra ture racionalizuar, sikur doni té burthonej se dij mé
shum se sa ish i zoti té thoi - come per un rifiuto della memoria, di
un nome scolpito su una lapide... spariscono questi che spariscono
come fossero stanchi di rispondere ad un appello... Pra se si profesor
¢’ish shtoi: & come se non rispondessero alla tentatione d’exister.

Fatosi Garibaldin

Tatémadhi im, Cezarini De Marko i Rragapés, heré e heré,
kur mé vrenej té& helmuar, vej ture mé thén: Ti kété ceré e vréjtur e ke
marr ka ati im Rrafelli i cili ish i njohur mé shpi si “i vréjturi”. Po ai
kish ligjé t’ish i vréjtur. Ty c¢é ke? Té héngri bukén gadhuri? Ose bie
e vérteté se, si thuhet, ju Elmo e kini tek kazati fatin tuaj? E di ka
vjen Elmo? ka shgipja Helm, Helmi, pér kété ju Elmo jini té
helmuar.

Ish’e rronja ahirna njé djaleri pa lumési, pér té ndryshme akunde,
dashurije, skollje, e isha i papérshtatshém e i paduruashém pér
ngagjé, e pandefja se edhe stértatémadhi do té kish pasur, mund
t’jeté, helmet tim. Po njé dité ¢é kisha ritratin e tij ndér duar, ndérsa
vrenja até fytyre serjoze e té rrepté, i lipa tatémadh Cezarinit: Pse ati
i strisate ish késhtu i vréjtur.

E tatémadh Cezarini zu fill: Ati im Rrafelli ¢é kur ish i vogél batonej
ket péllas’i Damésravet, té cilét ishin t’urté, karbunelé e mazunra.
Gjegjénej fjalimet e tyre mbé Italiné e re, pa rregjéra e pa Papg, té
cilét vaxhdojin e prisjin kryet o varjin o shkupetjasjin ata ¢é dojin
lirin’ e mendimit e e ndérgjegjes e edhe lirin’ e popujvet e sidomos
republikén e demokraciné.

Gjegji te ai péllas émérin e Mazzini-t e té Garibaldi-t. E u dhezé i
magjepsur ka mésimet e tyrve, sidomos té Mazzini-t. Késhtu kur kle
hera, gjashtmbédhjetvjecar, u nisé si fjamurar me pesqindét ka Ugra
¢é doj’ té lirojin Italiné ka rregjérat ka Papa. Kéndoj edhe ai “Addio
mia bella addio” e “La bella Gigogin”, xu “Va pensiero” e gjithé
kéndimet ¢’i ngrohjin zémrin atyrve zéméroré ¢é éndérrjin “Lirin”
me “Rivolucjonin” pérposh mbrojtjen e Hyinivet Mazzini e
Garibaldi,

Rrafelli, gjaté njé luftim ndér malet e Bazilikatés, pat, pra, fatin e
mir t’i shtringonej dorin Garibaldit e t’i kariconej kalin e bardhé. I
marré ka entusiasmi thérriti: “Generale, la repubblica. Viva Mazzini,
viva la liberta, viva il popolo”. Gjenerali i cuditur i buzgeshi pa
kujdhes, ndérsa cingérdhisnej kalin e spavej ndé mes té kémishavet
té kuqe, sikur se do té fshehej i ngaré ka fjalét e atij trimi ¢’i mbajin

mend njé premétim té kujit ngé kish si t’i mbanej bené. Njé kllogjer
frangjiskan ka Murana, ture e shtitur ndénjané, u nxitua t’i thoj: “A
repubblica? Raffe’, ura avimu autru a chi pinsa’ ”.

Rrafelli luftoj me pesqindét ungirnjotra me zémeérim, sidomos mbé
Volturnit e kur xu se rregji i Napulit kish ikur Gaeté, ngréjti fjamurin
me tri ngjyra ture thérritur: “Romé. Nani Romé, ungérnjotra, vem’e
pérzémi Papén ka Roma, rrofté republika, rrofshin popujt té liré”.
Ngé pandefnej akoma se kush do rivolucjonin ésht’e gaton humbjen
e vetéhesé sé tij, pse shkuar rivolucjona ésht’i gatuar tash njetér
pushtet, jo mé i mir e jo mé pak i egér e cinik se ai kundér té cilit é e
lufton. E xu kur Tean pa Garibaldin ¢’i shtringonej dorin rregjit Vitor
e e thérrit: Re d’Italia.

I ran té veshurat Rrafellit e i ra magjepsia e Garibaldit: e sesi njé Itali
pa rregjéra si thoj Mazzini? e ki Vitor kush éshté? Ng’éshté njé
rregj? C’éshté kjo lozje e Garibaldit? Do té shosh se do té gjéndemi
pupani edhé pérposh Papés?

Dameésrat i spjeguan se néng ndélgonej “la politica e,
soprattutto, le opportunita politiche”. Ja spjeguan litish, edhe pse ata
si gallandoméra ¢’ishin, arbérishtjen pak e flisjin: “La politica ha le
sue ragioni, che tu non puoi capire. Nel contesto internazionale la
repubblica € solo un voto. Un voto del nostro magnanimo Maestro
Mazzini. Ma solo un voto. Vorremmo finire sotto la brutale forza
degli Chassepot francesi come gia nel ’49 sul fatal Gianicolo dove si
spensero generose alme d’eroi? Non dobbiamo disperdere questo
frutto del sangue dei martiri. Non muteranno e non scemeranno i
vostri diritti. Ma la Storia ha i suoi tempi, e si dovra pazientare. Io
divino splendere il sole dell’avvenire. Presagisco che la Storia
addiverra alla liberta dei diseredati, alla liberta di culto, di pensiero; e
secondo che divino anche il profeta di Nazareth vivremo in spirito e
verita. II Gran Maestr,0 dopo la gloriosa giornata ma infausta del
Gianicolo e di Villa Panfili, conclusasi col tracollo della Repubblica,
divisava molto opportunamente che il Verbo di Mazzini: “Italia, una
e repubblicana” dovea mutarsi in Italia e Savoia. Ma se tu sei deluso
dalle supreme e fatali ragioni della Storia che contraddicono ai nostri
umili voti e ai voti espressi dal Verbo del nostro sublime Maestro
che trovo effimera realizzazione nella fattispecie della gloriosa

Seconda Repubblica Romana, tornatene dai tuoi cari a Lungro. Ti
saremo grati per il contributo dato alle magnifiche sorti della Patria
nostra.”.

E ruajti me lipisi e si njé até shtoj, kété heré arbérisht: Mé miré se,
dita sot, ti prire Ungir.

E u pruar Ungir Rrafelli e nga dita, gjat vitrat e gjelles sé tij, i vréjtur,
i pienej vetéhesé ket mbréndja e ndérgjegjes: “Cé na dha Vitori ¢é
ngé kishim me Ferdinandrat e me Frangjiskrat? Populli éshté
ngamon i vapék e i ngraté. Gallandomérat jan te pélleset mé
frymédhenj se ngamon. Populli malpaton e &shté rop’i
gallandoméravet si pérposh Borbonéravet, pérkundraz, me kété
diskursé e brigandravet, Vitori éshté e e na bén mé té vdekur uri se
meénjéhere...

Kur xu se njé arbéresh si Krispi u kish bén “ipopodhi”, si thoj, ose
skanieli, i kémbévet i Lartésivet té tyre, Margarita e Umberti, e
persekutonej punétort, vu rrethé xerkut nje skolé, té zezé si té
veshurat, sikur t’ish mé lip e ngé desh té dinej mé as Garibaldin, as
mazunet, té cilévet ai ish “il Gran Maestro”.

Vej ture théné: Atdheu yné e muar ndé llunjét mé paré se té lefej. E
njera sa éshté njé cé kumandon, Liria, Populli, Demokracia, jané
fjalé té sémurta, té mira vet pér ata ¢é mastrojin e farmakosjin popujt.
E politika éshté mbledhja e intereseve té shemétuamé mashkarartur
jetérsimi.

Tatémadh Cezarini pérfundoj rréfyemen e tij: Ti ¢é studhjon, ¢é thua,
kishé o s’kishé ligjé stértatmadhi it? E pe ¢é bén pra Savojrat, mé
paré, me té kotén Guerr’e Madhe, e pra me gallandomrat e
fashizmit? Ndose kishin pasur si, na kishin skriartur gjithéve me njé
guerré sot e njé menat. Ty bé si stértatémadhi, rri llargu ka politika e
ka shteti, mir njerén e té tjetrén si motin e lig, si breshérin, si borén,
si njé monostrof. Mos ju shit mos njeriu, sidomos atyrve ¢é duan té
té magjepsjin me fjalé té médha e té sémurta e té kota, si thoj ati im, i
vréjturi. Ndose mundin, bé miré e harrd. Rro i fshefur, llargu ka
gjithé, ture shkaptuar ngamon ka shumicat e farmakosura ka
propaganda té njerit e té tjetrit. Gjegj vet ndérgjegjen ténde. E

shkapto ka ndonjé pozicjon e sterét, sidomos ndose ka té sterksurit e
shumicés.

Nando ELMO (arbérisht: Nandin’i Helméravet) lindi Firmozé
(Acquaformosa, CS, Italy) né 03- 11 — 38. Esht skrimétar, poet,
eseist litisht e arbrisht dhe piktor i njohur. Béri studimet te
Universiteti “La Sapienza” Romé edhe Palerm teku u diplomar né
litersi modherne. Te Univesitet’i Torino u ekspertizua né “Gjuhési e
pérgjithéshme e Semjologjié”. Gjellon e vepron né Rivarolo
Canavese te krahina e Torino. Esht i cituar si i réndésishém
intellektual arbéresh te libr’i Demetrio-t Emmanuele “Arberia”.

